
...Bunga ancha yillar boʻldi. Katta-yu kichik dalaga jalb etiladigan damlar. 
Qoʻlidan ish keladigan kishi borki, barcha kuz faslida paxta terimiga 
quvilardi. Sharoitlar haminqadar, uzoq-yaqindan kelgan hasharchilar uch 
kun oʻtmay tobi qochib qolsa-da, birov holing ne, deb soʻramasdi. Shu 
paytlar qishloqda birorta tibbiyot punkti ham yoʻq. Kattagina xoʻjalikda 
bor-yoʻgʻi bitta shifokor boʻlardi.

Munosabat

SAMARQAND NUFUZLI 
ANJUMANGA MEZBONLIK QILADI

Obid ota shularni oʻylarkan, yuragida 
ogʻriq sezdi. Esiz, yoshligimizda ham shunday 
zamon boʻlganida, bu dard qayda edi. Oqsoqol 
sekin oʻrnidan turib, buziladigan eski qishloq 
vrachlik punkti binosini aylanib, nurab qolgan 
devorlariga koʻz tashladi. 

...Ayni togʻni ursa tolqon qiladigan 
yigitlik chogʻi edi. Keksalar tashabbusi bilan 
shu yerdan ikki xonadan iborat boʻlsa-da, 
tibbiyot punkti quriladigan boʻldi. Hashar 
yaxshi narsa. Keksalar haybarakalla qilib 
turdi. Yoshlar loy qorib,  paxsadan oʻn besh 

kunda bino devorini tikladi. Oʻshanda Obid 
ota ham boshidan oxirigacha hasharda 
qatnashgandi. Tom ustini kimdir bir dona, 
yana birovi ikkita yogʻoch berib, bir amallab 
yopishgandi. Loysuvoq qilib, qaydandir 
ohak topib, devorlarni oqlab chiqishganida 
binoyidek shifoxonacha boʻlgandi. Shundan 
soʻng nuroniylar yugurib-yelib, xat-
ariza qilib, qishloq uchun bitta shifokor 
ajratilishiga erishgandi.

Oʻtgan yil noyabr oyida Parij 
shahrida boʻlib oʻtgan UNESCO 
Bosh konferensiyasining 
42-sessiyasida tashkilotga 
aʼzo 194 davlatning barchasi 
mamlakatimizda amalga 
oshirilayotgan tizimli islohotlarga 
yuksak baho berib, Bosh 
konferensiyaning navbatdagi —  
43-sessiyasini Oʻzbekistonda 
oʻtkazish boʻyicha qaror qabul 
qilingan edi. Bosh konferensiya UNESCOning oliy organi boʻlib, uning 
sessiyalari har ikki yilda bir marta boʻlib oʻtadi.

Oʻtgan 40 yildan ortiq vaqt davomida Bosh 
konferensiya sessiyalari faqat  Parij shahri-
da oʻtkazib kelinadi va bu davr mobaynida 
bir marta (1985-yil Bolgariyaning Sofiya 
shahrida) Fransiyadan tashqarida oʻtkazilgan. 
Shunday oliy  darajadagi  nufuzli anjumanning 

navbatdagi sessiyasi  Samarqand shahrida oʻt-
kazilishi Oʻzbekis tonning xalqaro miqyosda 
obroʻ eʼtibori tobora yuksalayotganidan dalo-
latdir. 

Davlatimiz rahbari saylovchilarning faol 
ishtiroki va ovoz berish natijalari rossiya-
liklar amaldagi Prezidentga yuksak ishonch 
bildirayotgani, amalga oshirilayotgan siyo-
sat va ijtimoiy-iqtisodiy islohotlarni keng 
qoʻllab-quvvatlayotganini yana bir bor tas-
diqlaganini alohida taʼkidladi.

Oʻzbekiston bilan Rossiya oʻrtasidagi 
keng qamrovli strategik sheriklik va ittifoq-
chilik munosabatlarida yuksak darajaga 
erishilgani katta mamnuniyat bilan qayd 
etildi.

Bugun oʻzaro tovar ayirboshlash hajmi 
barqaror surʼatda oshib bormoqda, iqti-
sodiyotning turli tarmoqlarida investitsiya 

O‘ZBEKISTON PREZIDENTI ROSSIYA 
YETAKCHISINI PREZIDENT 
SAYLOVIDAGI ISHONCHLI 

G‘ALABASI BILAN TABRIKLADI

loyihalari amalga oshirilmoqda, yetakchi 
korxonalar, ishbilarmon doiralar va hudud-
lar oʻrtasida kooperatsiya aloqalari kuchay-
moqda. Faol madaniy-gumanitar almashi-
nuvlar davom etmoqda.

Joriy yilning aprel oyida Toshkentda 
kooperatsiyaning yangi shakllari va istiq-
bolli loyihalarini ilgari surish uchun sa-
marali maydonga aylangan navbatdagi 
 “INNOPROM” xalqaro sanoat koʻrgazmasi 
boʻlib oʻtadi.

Telefon orqali muloqot chogʻida boʻ-
lajak oliy darajadagi tadbirlar rejasi ham 
koʻrib chiqildi.

OʻzA

O‘zbekiston Respublikasi Prezidenti Shavkat Mirziyoyev 
18-mart kuni bo‘lib o‘tgan telefon orqali muloqotda Rossiya 
Federatsiyasi Prezidenti Vladimir Putinni ushbu mamlakat 
prezidentligiga saylovda qozongan ishonchli g‘alabasi bilan 

dildan qutlab, kelgusi faoliyatida
 muvaffaqiyatlar tiladi.

YoSh TADBIRKoR MAKTAB 
VA ShIFoXoNA QURDI

O‘SIMLIKLAR KARANTINI VA HIMOYASI 
YO‘NALISHI YANADA TAKOMILLASHTIRILADI

Prezident Shavkat Mirziyoyev 18-mart kuni O‘simliklar karantini va himoyasi 
agentligida bo‘lib, sohadagi rejalar taqdimoti bilan tanishdi.

QISHLOQ XO‘JALIGIDA EKSPORTNI KO‘PAYTIRISH 
MASALALARI MUHOKAMA QILINDI

Prezident Shavkat Mirziyoyev raisligida 18-mart kuni qishloq xo‘jaligi va oziq-ovqat 
sanoati sohalarida investitsiyalar jalb qilish hamda eksportni ko‘paytirish masalalari 

muhokamasi bo‘yicha videoselektor yig‘ilishi o‘tkazildi.

Qishloq xoʻjaligi vazirligi huzurida-
gi bu agentlik oʻsimliklar karantini, hi-
moyasi va agrokimyo sohalarida davlat 
boshqaruvi organi hisoblanadi. Shunga 
muvofiq, tuproq, oʻgʻitlar va qishloq 
xoʻjaligi mahsulotlari tarkibini tahlil 
qiladi, zararli organizmlar kirib kelishi 
va tarqalishiga qarshi kurashib, fitosa-
nitar toza mahsulotlar yetishtirilishini 
taʼminlaydi. 

Soʻnggi yillarda sohada 7 ta yan-
gi axborot tizimi joriy qilinib, 40 ta 
yoʻnalish raqamlashtirildi. Xalqaro 
tashkilotlar va moliya institutlari-
ning 20 million dollarga yaqin grant 
mablagʻlari jalb etilib, laboratoriya 
va uskunalar yangilandi. Hududlarda-
gi statsionar va mobil laboratoriyalar 
orqali 1 million 40 ming gektar yer-
ning tuproq tahlili oʻtkazilib, mineral 
oʻgʻitlarni qoʻllash meʼyorlari ilmiy 
asosda belgilandi va “uzagrolab.uz” 
dasturiga kiritildi. Undagi maʼlumot 
va tavsiyalar orqali fermerlar dala va 
bogʻlarga aniq ishlov bermoqda.

Bunday chora-tadbirlar meva-sab-
zavotlarimiz sifati va xavfsizligida 
muhim omil boʻlmoqda. Bugungi 
kunda 80 ta davlatga qishloq xoʻjaligi 
mahsulotlari eksporti uchun 620 ta fi-
tosanitar ruxsatlar olingan. “GSP+” 
tizimi doirasida 200 ming gektar may-
don xalqaro talablarga moslashtirilgan. 
2023-yilda qishloq xoʻjaligi sohasidagi 
eksport qariyb 2 milliard dollarni tash-
kil etgan. Lekin aslida, eksport salohi-
yati bundan ancha koʻp.

Shu yil 18-yanvar kuni eksport 
va sanoat masalalari boʻyicha boʻlib 

 oʻtgan videoselektor yigʻilishida meva- 
sabzavotchilik sohasidagi chora-tad-
birlar ham belgilangan edi. Xususan, 
Oʻsimlik lar karantini va himoyasi 
agentligiga eksportbop mahsulotlar 
ekilishini tashkillashtirish hamda yan-
gi salohiyatli bozorlar topish boʻyicha 
vazifa qoʻ yilgandi.

Taqdimotda shu borada qilinayotgan 
ishlar va rejalar haqida axborot berildi.

Loyihalardan biri “Agrokoʻmakchi” 
mobil ilovasi boʻlib, unda oʻsimlik-
lar himoyasi, bu sohadagi xizmatlar, 
foydali maʼlumotlar, eksport boʻyicha 
maslahatlar bilan tanishish mumkin.

Asiaexport.se platformasi esa yur-
timizdagi eksportchilar bilan chet el-
dagi xaridorlarni oʻzaro bogʻlaydi. 
Unda nafaqat meva-sabzavotlar va 
quritilgan mevalar, balki sharbatlar, 
uy-roʻzgʻor buyumlari, qandolatchilik, 
toʻqimachilik, charmdoʻzlik va far-
matsevtika mahsulotlari kabi keng tur-
dagi tovarlar haqida maʼlumotlar joy-
lashtiriladi.

Agentlikning xalqaro ePhyto solu-
tion innovatsion tizimi doirasidagi 
hamkorligi haqida ham axborot berildi. 
Bu tizim orqali 119 ta mamlakat bilan 
fitosanitar sertifikatlar elektron shakl da 
almashilmoqda. Joriy yilda yana 8 ta 
davlatga 25 turdagi mahsulot boʻyicha 
fitosanitar ruxsatnoma olinadi.

Shu kabi chora-tadbirlar natijasida 
bu yil qishloq xoʻjaligi mahsulotlari 
eksportini 3,5 milliard dollarga yetka-
zish moʻljallangan.

Davlatimiz rahbari buning uchun, 
avvalo, eksportbop mahsulotlarni 

koʻpaytirish, fermer va dehqonlar-
ning xabardorligini oshirish zarurligini 
taʼkidladi.

— Bu sohada huquqiy zamin bor, 
koʻp davlatlar bilan kelishuvlar-
ga erish ganmiz. Lekin eksportchilar 
mahsulotini qiyinchilik bilan sotyap-
ti. Shuning uchun eksportchilar bilan 
doimiy “muloqot maydoni”ni tashkil 
etish kerak. Hokimlar hududda ye-
tishtirilayotgan mahsulotlar, elchilar 
tashqi bozordagi talab va narxlar bi-
lan eksportchilarni tanishtirib borishi 
zarur, — dedi  Shavkat Mirziyoyev.

Prezidentimiz meva-sabzavotlarni 
qadoqlash masalasiga alohida eʼtibor 
qaratdi.

— Qadoqlar xalqaro standartlarga 
mos, zamonaviy dizaynda, sanoatlash-
gan tarzda boʻlishi kerak. Oʻshanda sifat 
boʻladi, milliy brend yaratiladi, qoʻshil-
gan qiymat ham baland boʻladi. Shuning 
uchun eksportchilarga toʻgʻri, tartibli va 
chiroyli qadoqlashni oʻrgatish kerak, — 
dedi davlatimiz rahbari.

Mahsulotlar yaroqsiz boʻlib qol-
masligi, eksportga sifatsiz mahsulot 
qoʻshilib ketmasligi uchun tizimli ish-
lash muhimligi aytildi.

— Bu borada ham klaster tizimi 
boʻlishi kerak. Taʼlimdan boshlab, 
mahsulotlarni ekish, oʻgʻitlash, terib 
olib, saralashgacha boʻlgan hamma 
bosqichlarni oʻzaro muvofiq va yuqori 
sifatda yoʻlga qoʻyish zarur, — dedi 
Prezident.

Vazirlar Mahkamasiga ushbu tizim-
ni takomillashtirish va eksportni rejali 
tashkil etish uchun 3 yillik das tur  ishlab 

chiqish vazifasi  qoʻyildi. Xalqaro ham-
korlikni kengaytirish orqali eks port 
hajmlari nisbatan qimmat bozorlarga 
yoʻnaltirish muhimligi aytildi.

Davlatimiz rahbari agentlikning 
zamonaviy laboratoriyasi bilan tanish-
di. Laboratoriyaning ilmiy salohiyatini 
oshirish, jahondagi ilmiy yutuqlarni 
oʻzlashtirib, sohaga tegishli idoralarda 
tezkor tatbiq etish boʻyicha koʻrsatma-
lar berildi.

Shu yerda agrokimyo tizimida qoʻl-
lanayotgan texnika va uskunalar ham 
namoyish qilindi.

Qayd etilganidek, chet eldan yuqori 
samarali entomofaglar olib kelinib, 
zararkunanda hasharotlarga qarshi 
yangi turda kurash yoʻlga qoʻyilgan. 
Tajribali ekspertlarni jalb etgan holda 
har bir mahsulotni yetishtirish, saqlash, 
qadoqlash va yetkazib berish boʻyicha 
qoʻllanmalar ishlab chiqilgan. 10 ta 
koʻchma laboratoriya tashkil etilgan.

Bu yil hududlarda 10 ta koʻchma 
laboratoriya tashkil qilinadi. 6 mingta 
bogʻ, 3 mingdan ziyod tokzor va dala 
maydonlari, 344 ta qadoqlash korxo-
nasi xorijiy fitosanitariya talablariga 
muvofiqlashtiriladi. Pestitsidlar muo-
malasidagi barcha jarayonlar raqam-
lashtirilib, sifatsiz pestitsidlarning 
yurtimizga olib kelinishi va noqonuniy 
savdosiga barham beriladi.

Prezident tizimdagi mutaxassislar 
malakasini oshirish, agentlik xizmat-
larining har bir fermer va tomorqa 
egalariga yetib borishini taʼminlash 
boʻyicha koʻrsatmalar berdi.

OʻzA

Oʻtgan yili yurtimizda 23  million 
tonna meva-sabzavot yetishtirilib, 
oziq-ovqat sanoatida 86 trillion soʻmlik 
mahsulot ishlab chiqarilgan.

Hisob-kitoblarga koʻra, buncha 
mahsulotda 5 milliard dollarlik eksport 
qilish mumkin edi. Lekin vazirlar va 
hokimlar ishni toʻgʻri tashkil qila ol-
magani, eksportchilar muammosini hal 
qilmagani sababli bu koʻrsatkich 2 mil-
liard dollardan oshmagan.

Yigʻilishda eksport tarkibi va geo g-
rafiyasi tahlil qilindi. Xususan, oʻtgan 
bir yilda Avstraliya, Yangi Zelandiya, 
Singapur, Kolumbiya, Indoneziya kabi 
10 dan ortiq yangi bozorlar ochilib, 
ularning soni 85 taga yetdi. Lekin eks-
portning 80 foizi 5 ta davlat bozoriga 
toʻgʻri kelyapti. Shuningdek, 10 turdagi 
mahsulotning ulushi jami meva-sabza-
vot eksportida 60 foizni tashkil qiladi.

Har yili qishloq xoʻjaligi mahsu-
lotlari eksportini qoʻllab-quvvatlashga 
700 milliard soʻm, ishlab chiqarishni 
koʻpaytirishga 1 trillion soʻm yoʻnal-
tirilmoqda. Lekin natija shunga yara-
sha emas. Bu borada 1 million gektar 
gʻalladan boʻshaydigan maydon, 508 
ming gektar aholi tomorqasi, 260 ming 
gektar odamlarga boʻlib berilgan yerlar 
imkoniyatidan toʻliq foydalanilmayap-
ti. Ayrim tumanlar umuman meva-sab-
zavot eksport qilmagan.

Davlatimiz rahbari bu yil qishloq 
xoʻjaligi va oziq-ovqat eksportini jadal 
oshirish uchun yana qanday sharoit 
kerak boʻlsa, koʻrib chiqishga tayyor-
ligini bildirdi.

— Inflyatsiyani jilovlash va val-
yuta barqarorligini taʼminlash eksport 

bilan chambarchas bogʻliq. Koʻp mah-
sulot yetishtirish bilan birga eksportga 
qulayliklarni kengaytirmasak, natija 
kutilgandek boʻlmaydi, — dedi dav-
latimiz rahbari. 

Yigʻilishda eksportchi tadbirkor-
lar va logistika korxonalari vakillari 
ishtirok etdi. Prezident ular bilan mulo-
qot qilib, muammo va tashabbuslarini 
eshitdi.

Jumladan, Germaniya, Vengriya, 
Polsha, Ispaniya, AQSH va Qozogʻis-
tondagi savdo uylarini tadbirkorlar 
boshqaruviga berish, Nagoya, Mersin, 
Rotterdam, Sindao, Klaypeda, Doha 
kabi yirik port shaharlarda savdo uyi 
ochish taklifi qoʻllab-quvvatlandi.

Yaqinda Yuqori Chirchiqdagi 
Agroxizmatlar markazida xalqaro 
 akkreditatsiyadan oʻtgan ilk xususiy 
laboratoriya ochildi. Bu yil 8 mil-
lion dollar investitsiya hisobiga Zan-
giota tumani, Fargʻona va Samarqa-
nd shaharlarida ham xuddi shunday 
zamonaviy laboratoriyalar ishga tu-
shadi.

Toshkent shahrida Referens-labo-
ratoriya tashkil etilib, xususiy labora-
toriyalar ishining xalqaro standartlar-
ga mosligi taʼminlanadi. Bunga Jahon 
bankidan jalb qilingan mablagʻlar 
hisobidan 12 million dollar berila-
di. Bundan buyon xalqaro tan olin-
gan rea gentlar import bojidan ozod 
qilinadi, ularga majburiy ekologik 
sertifikat olish talab etilmaydi.

Mutasaddilarga boshqa laboratori-
yalarni ham xalqaro akkreditatsiyadan 
oʻtkazish, meva-sabzavot sifatiga xo-
rijiy davlatlarning milliy talablarini  

oʻrganib, yurtimiz eksportchilariga yet-
kazish boʻyicha topshiriq berildi.

Xalqaro koʻrgazmalarda qatnashish 
tizimini qayta koʻrib chiqish kerakligi 
aytildi. Bunda tadbirkorlarning reytingi 
asos qilib olinadi. Yuqori va oʻrta rey-
tingga ega boʻlgan tadbirkorlar uchun 
koʻrgazmalarda qatnashish xarajati 
100 foiz oldindan toʻlanadi. Past rey-
tinglilar koʻrgazmada ishtirok etganini 
tasdiqlovchi hujjat taqdim etgandan 
keyin xarajatining 50 foiz qismi qoplab 
beriladi.

Koʻplab eksportchi korxonalarni 
qiynayotgan masala bu — aylanma 
mablagʻ. Shu bois, joriy yilda Biz-
nesni rivoj lantirish bankidan ushbu 
maqsadlar uchun 1,5 trillion soʻm re-
surs yoʻnaltiriladi. Bu mablagʻlar eva-
ziga eksportchi korxonaga fermer va 
tayyorlov ombori bilan tuzgan shart-
noma summasining 50 foizigacha im-
tiyozli kredit beriladi. Kreditlar 18 foiz 
stavkada 6 oy imtiyozli davr bilan 1,5 
yil muddatga ajratiladi.

Maʼlumki, meva-sabzavot sanoat 
mahsulotlariga qaraganda tez buziladi, 
sifatini yoʻqotadi. Shu bois, mahsulot 
turidan kelib chiqib, yoʻqotish miqdori 
10 foizgacha belgilanadi. Hoʻl meva, 
sharbat, qandolat, murabbo, jem kabi 
bir xil haroratda yetkazish talab etiladi-
gan mahsulotlar uchun sovitkichli yuk 
konteynerlari olib kelinadi.

Tabiiy yoʻqotish va sifat buzilishi-
ni kamaytirish uchun qadoqlashga 
ham alohida eʼtibor qaratish lozim. Bu 
yoʻnalishda zamonaviy korxona tashkil 
qilib, tajribali dizaynerlarni jalb etish 
muhimligi taʼkidlandi.

Aholi tomorqalari va ekin yerlarida 
sarxil meva-sabzavotlar yetishtiriladi. 
Ularni naqd pulga sotib olib, eksport-
ga tayyorlab beradigan taʼminotchilar 
koʻp. Endi ular oʻzini oʻzi band qilgan 
shaxs lar kabi faoliyat yuritadi va aylan-
masidan qatʼi nazar, barcha soliqlardan 
ozod boʻladi.

Yigʻilishda oziq-ovqat sanoatidagi 
imkoniyatlar ham tahlil qilindi.

Joriy yil bu yoʻnalishda kamida 100 
trillion soʻmlik mahsulot ishlab chiqa-
rish va 1 milliard dollar eksport qilish, 
hududiy dasturlar doirasida 833 million 
dollarlik 528 ta loyihani ishga tushirish 
reja qilingan. Bu sohadagi loyihalarga 
yoʻnaltirish uchun banklarga 310 mil-
lion dollar mablagʻ taqsimlangan. Ush-
bu choralar orqali tayyor oziq-ovqat eks-
portini 200 million dollarga olib chiqish 
imkoniyati borligi koʻrsatib oʻtildi. 

Yigʻilishda muhokama qilingan ma-
salalardan kelib chiqib, meva-sabzavot 
va oziq-ovqat eksporti boʻyicha Bosh 
vazir rahbarligida komissiya tuzilishi 
belgilandi.

Shuningdek, ekishdan boshlab, 
mahsulotni saqlash, qadoqlash, qayta 
ishlash va sotish zanjirini toʻliq qam-
rab oladigan uch yillik dastur tayyor-
lanadi. Qishloq xoʻjaligi eksporti bi-
lan shugʻullanuvchi 2 ming 362 ta 
korxonaga koʻmaklashish, ularning 
safini kengaytirish choralari koʻriladi. 
Eksportchilar bilan doimiy “muloqot 
maydoni” yaratilib, hududlarda mavjud 
mahsulotlar, tashqi bozordagi talab va 
narxlar toʻgʻrisida maʼlumot almashib 
boriladi.

OʻzA

O‘rnak

2 JAMIYAT YANGI O‘ZBEKISTON
UNESCO Bosh konferensiyasining 1995- va 1997-yillarda boʻlib oʻtgan 28- hamda 29-sessiyalarining 

shaxsan ishtirokchisi sifatida shuni taʼkidlashim mumkinki, ushbu oliy anjuman haqiqatan yirik 
olamshumul voqea hisoblanadi. Zero, unda “insoniyatning vijdoni” boʻlmish 

UNESCO tashkilotining strategik maqsad va vazifalari 
qabul qilinadi.

O‘rnak

Respublika va mahalliy ijro etuvchi hokimiyat 
organlari hamda xo‘jalik birlashmalari rahbarlari 
va o‘rinbosarlari faoliyatining eng muhim 
samaradorlik ko‘rsatkichlarini ishlab chiqish va 
tasdiqlashning yangi mexanizmi joriy etildi. 

Shunga ham ellik yil oʻtibdi. Bu ora-
da binoning yonida yana ikkita xonani 
paxsadan qurib berishdi. Nima boʻlganda 
ham shifoxonang bormi desa, bor degulik 
koʻrinishga keldi. Ammo har bir narsaning 
oʻz poyoni bor. Bino keyingi yillarda ancha 
yaroqsiz holga kelib, devorlari qulagudek boʻlib 
qoldi. Bundan tashqari, islohotlar samarasida 
zamonaviy tibbiyot muassasalari barpo 
etilayotgan bir zamonda bu eski chordevorda 
ishlaydigan shifokorning oʻzi yoʻq.

Zamon oʻzgarib, endi qishloq koʻrinishiga 
yarashmay qolgan bino buzilib, oʻrniga yangi 
inshoot allaqachon boʻy koʻrsatdi. 

Ana bu boshqacha ish boʻldi. Bugun 
yurtga shunday koʻrkam binolar yarashadi. 
Baraka topsin, qishloqdan chiqqan yoshgina 
tadbirkor yigit oʻz hisobidan yangi tibbiyot 
punkti qurib berishga bel bogʻlabdi. Otasiga 
rahmat. Mana, zamonaviy maskan hademay 
ishga tushadi. Koʻrinishi ham koʻzni 
quvnatadi.

Hali yosh boʻlishiga qaramay, Dilshod 
Karimov oʻzi tugʻilib oʻsgan Chiroqchi 
tumanidagi Qoraburuq qishlogʻi aholisi 
uchun barcha imkoniyatlarga ega oilaviy 
shifokorlik punkti qurib berdi. Jami toʻrt 
yuz million sarflangan inshoot joriy yilning 
yanvar oyida foydalanishga topshirildi. 

— Eski bino, umuman, talabga javob 
bermay qolgandi, — deydi shifoxona bosh 

shifokori Alisher Boygʻoziyev. —  Sharoitlari 
ham haminqadar, xonalar zax va sovuq edi. 
Shu yigitga rahmat. Hech ikkilanmasdan 
oʻz hisobidan bino qurib berdi. Bu yerdagi 
bino talabga javob bermagani bois, oldin 
oilaviy shifokorlik punkti Bahoriston 
qishlogʻida edi. U yerga borish uchun 
qishloq odamlariga olislik qilardi. Bugun 
esa oʻrtaliqda, barcha uchun maʼqul joyda 
qurildi. Hozir bu inshootni Bahoriston 
oilaviy shifokorlik punkti Qoraburuq filiali 

sifatida foydalanishga qabul qildik. Ayni 
paytda uch mingdan ziyod aholiga xizmat 
koʻrsatmoqda. 

Yangi tibbiyot muassasasida be-
morlarga kunduzgi statsionar tartibda 
xizmat koʻrsatishga ham imkoniyat 
yaratilgan. Eng asosiysi, endi odamlar 
birgina muolaja uchun uzoqqa qatnab, 
sarson boʻlib yurmaydi. 

— Tibbiyot punkti ishga tushirilishi 
biz uchun juda qulay boʻldi, — deydi 

Murodulla aka. — Oldinlari birgina 
 shifokor maslahati uchun ham kamida 
ikki-uch soat vaqt sarflab, taksi yoki 
biror mashinasi bor kishiga iltimos qilib, 
tuman markaziga borishga majbur edik. 
Ayniqsa, keksa kishilarni ovora qilib, 
yetaklab yurardik. Bugun esa qishloqning 
oʻrtasida shifo maskani qad rostlagani 
mushkulimizni ancha oson qildi. Buning 
uchun shu ishga qoʻl urgan yigitga rahmat. 
Shunday ishbilarmon kishilar elimizda 
koʻpaysin.    

Yosh tadbirkor Dilshod Karimov qish-
logʻiga birgina oilaviy shifokorlik punkti 
bunyod etish bilan cheklanib qolgani yoʻq. 
U oʻtgan yili yana bir yirik loyihaga qoʻl 
urdi. Tijorat bankidan ikki milliard soʻmga 
yaqin kredit olib hamda oʻz hisobidan ikki 
milliard soʻm sarflab, jami toʻrt milliard 

soʻmga yangi 220 oʻrinli xususiy 
maktab binosi barpo etdi. Bu maktab 

Qoraburuq qishlogʻida bunyod etilishi 
chekka hududlardagi yosh iqtidorlarni ham 
roʻyobga chiqarishga zamin yaratadi. 

Ish boshlaganiga ikki oy boʻlgan xususiy 
maktabda oʻquvchilarning yetarli bilim 
olishi uchun barcha imkoniyatlar ya ra-
tilgan. Xususan, oʻquv-metodik va labo-
ratoriya, individual mashgʻulotlar hamda 
oʻqituvchilar uchun alohida xonalar qilingan. 
Ikki qavatdan iborat majmuada 220 oʻquvchi 
5-sinfdan boshlab taʼlim olishiga zaruriy 
sharoitlar muhayyo qilingan.

— Maktabimiz amaliy fanlarga va 
xorijiy tillarni oʻrgatishga ixtisoslashgan, — 
deydi Dilshod Karimov. — Hozir malakali 
oʻqituvchilar tanlov asosida ishga qabul 
qilinmoqda. Bu jarayonlar yakunlangach, 
toʻliq tarzda oʻquv mashgʻulotlari boshlab 
yuboriladi. 

Binoning ikkinchi qavatida Chiroqchi 
tumanidan Germaniyaga ishga borish uchun 
til oʻrganish istagida boʻlgan yuz nafar yosh 
uch oylik oʻquv kurslarida ishtirok etmoqda. 
Ular majmuamizdan bepul foydalanishi 

uchun muayyan muddatga kelishib oldik. 
Maktabimiz yoshlarning bilim  olishiga, 
til oʻrganishiga yordami tegayotganidan 
xursandmiz. Bu yil maktab binosini qurib 
oldik. Kelgusi yilda esa olisdan qatnovchi 
oʻquvchilar uchun yotoqxona barpo etishni 
rejalashtiryapmiz. Maqsadimiz — bu yerda 
bilim olayotgan yoshlar hech bir muammoga 
duch kelmay, faqat oʻqishga vaqt sarflasin. 

Joriy yilning yanvar oyidan taʼlim 
jarayonlari boshlangan ushbu maktabda 
hozircha bitta sinf shakllantirilib, mash-
gʻulotlar oʻtilmoqda.

Bir paytlar shunday shinam oʻquv binolari 
chekka qishloq hududlarida barpo etilishi 
xayolimizga ham kelmasdi. Yurtimizdagi 
islohotlar natijasida yosh yigitlar ishbilarmon 
boʻlib, bugun maktab quryapti.

Yosh tadbirkorning tashabbusi bilan 
nafaqat 220 oʻquvchi bilim olishi uchun 
yetarli imkoniyat yaratildi, balki yuzga yaqin 
kishining bandligi taʼminlandi ham. 

Akbar RAHMONOV,
“Yangi Oʻzbekiston” muxbiri  

YoSh TADBIRKoR MAKTAB 
VA ShIFoXoNA QURDI

Mamlakatimizda keyingi yillarda yangi 
Oʻzbekistonni barpo etishning muhim sharti 
hisoblangan samarali faoliyat yurituvchi 
boshqaruv tizimini shakllantirish boʻyicha 
tizimli islohotlar amalga oshirilmoqda. 
Zamonaviy talablarga javob beradigan 
ixcham davlat boshqaruvi tizimini 
shakllantirish, davlat organlari rahbarlarining 
masʼuliyatini oshirish hamda ular faoliyatini 
natijadorlikka yoʻnaltirishga qaratilgan 
qonunchilik hujjatlari qabul qilindi.

Prezidentimizning joriy yil 13-martdagi 
“Respublika va mahalliy ijro etuvchi 
hokimiyat organlari hamda xoʻjalik 
birlashmalari faoliyati samaradorligini 
baholash tizimini takomillashtirish chora-
tadbirlari toʻgʻrisida”gi farmoni bu boradagi 
ishlarning mantiqiy davomi boʻldi. 

Farmon “Oʻzbekiston — 2030” stra-
tegiyasini amalga oshirish hamda davlatimiz 
rahbari huzurida joriy yil yanvar-fevral 
oylarida oʻtkazilgan yigʻilishlarda 2024-
yil uchun sohalar boʻyicha belgilangan 
maqsadli koʻrsatkichlarga oʻz vaqtida, 
toʻlaqonli va sifatli erishilishini taʼminlash, 
shuningdek, rahbarlar va oʻrinbosarlari 
faoliyatini natijadorlikka yoʻnaltirishning 
yangi tizimini nazarda tutishi bilan 
ahamiyatlidir.

Mazkur hujjat bilan bir qator asosiy 
masalalar belgilab berildi.

Birinchidan, respublika va mahalliy ijro 
etuvchi hokimiyat organlari hamda xoʻjalik 
birlashmalari rahbarlari va oʻrinbosarlari 
faoliyatining eng muhim samaradorlik 
koʻrsatkichlarini ishlab chiqish va 
tasdiqlashning yangi mexanizmi joriy etildi. 
Xususan:

— endilikda rahbarlar va oʻrinbosarlari 
faoliyatining eng muhim samaradorlik 
koʻrsatkichlari har yili hukumat tomonidan 
“Oʻzbekiston — 2030” strategiyasi, Pre-
zident hamda Vazirlar Mahkamasi 
qarorlari va topshiriqlarida belgilangan 

koʻrsatkichlardan kelib chiqib tasdiqlanadi. 
Yaʼni koʻrsatkichlarning dolzarbligi har yili 
qayta koʻrib chiqilib, aholi va mamlakat uchun 
eng muhim va dolzarb masalalar aks ettiriladi;

— respublika ijro etuvchi hoki-
miyat organlari va xoʻjalik birlashmalari 
faoliyatining eng muhim koʻrsatkichlari 
mahalliy ijro etuvchi hokimiyat organlari 
faoliyatining eng muhim koʻrsatkichlari 
bilan oʻzaro bogʻliq boʻladi. Yaʼni barcha 
davlat organlari va xoʻjalik birlashmalari 
yagona yoʻnalishda belgilangan maqsadlarga 
erishishga harakat qiladi.

Maʼlumot uchun: avvalgi tartibga koʻra, 
davlat organlari va xoʻjalik birlashmalari 
faoliyatining asosiy mezonlari ushbu 
qaror bilan tasdiqlangan hamda ularning 
rejalari tashkilotlarning kollegial organi 
tomonidan belgilangan. Yaʼni samaradorlik 
koʻrsatkichlari hukumat darajasida har yili 
qayta koʻrib chiqilmagan.

Ikkinchidan, ushbu samaradorlik 
koʻrsatkichlariga erishish boʻyicha “yoʻl 
xaritalari” va oylik ish rejalarini hamda ularni 
hududlarda amalga oshirish boʻyicha chora-
tadbirlar dasturini tasdiqlash amaliyoti yoʻlga 
qoʻyilmoqda.

Respublika ijro etuvchi hokimiyat 
organlari va xoʻjalik birlashmalari rahbarlari 

hamda oʻrinbosarlari faoliyatining eng 
muhim samaradorlik koʻrsatkichlariga 
erishish boʻyicha “yoʻl xaritalari” hamda 
ularni hududlarda amalga oshirish boʻyicha 
chora-tadbirlar dasturi samaradorlik koʻr-
satkichlari bilan birga kompleks tartibda 
hukumat darajasida tasdiqlanadi. Ushbu 
hujjatlarning bir vaqtda va hukumat 
tomonidan tasdiqlanishi ularning uygʻunligini 
taʼminlaydi.

Shuningdek, Qoraqalpogʻiston Res-
pub  likasi Vazirlar Kengashi raisi oʻrin-
bosarlarining, viloyatlar va Toshkent shahri 
hokimlari oʻrinbosarlari faoliyatining 
samaradorlik koʻrsatkichlariga erishish 
boʻyicha “yoʻl xaritalari” hamda tuman 
(shahar) hokimlari oʻrinbosarlari oylik 
ish rejalari tegishlicha Qoraqalpogʻiston 
Respublikasi Vazirlar Kengashi raisi, 
viloyatlar va Toshkent shahri, tuman (shahar) 
hokimlari tomonidan tasdiqlanadi.

Uchinchidan, baholash jarayoni raqam-
lashtirilib, inson omili qisqartirilmoqda, yaʼ-
ni samaradorlik koʻrsatkichlari bajarilishi 
toʻgʻrisidagi maʼlumotlar har chorakda 
Davlat xizmatini rivojlantirish agentligining 
samaradorlik.uz elektron platformasiga 
kiritiladi hamda unda rahbarlar va 
oʻrinbosarlari faoliyati samaradorligi reytingi 
shakllantiriladi.

Reytingda har bir samaradorlik 
koʻrsatkichiga belgilanadigan salmoq 
oʻlchovi yigʻindisidan kelib chiqib, 
samaradorlik koʻrsatkichlari ular bajarilishi 
70 foizdan kam boʻlganda — “qoniqarsiz”, 
70 foizdan 85 foizgacha — “qoniqarli”, 85 

foizdan 100 foizgacha — “yaxshi” hamda 
100 foiz va undan yuqori boʻlganda “aʼlo” 
baholanadi.

Baholash jarayonini raqamlashtirish 
va axborot tizimlarini oʻzaro integratsiya 
qilish orqali inson omili keskin 
kamaytiriladi hamda maʼlumotlarning 
haqqoniyligi oshiriladi. Shuningdek, 

baholash jarayonini onlayn monitoring 
qilish imkoniyati yaratiladi.

Maʼlumot uchun: samaradorlik.uz elek-
tron platformasida 2022-yildan boshlab 
tuman (shahar)lar hokimlari oʻrinbosarlari 
faoliyatining samaradorligini baholash 
yoʻlga qoʻyilgan. Hozirgi vaqtda rahbarlar 
va oʻrinbosarlari faoliyatini baholash 
eksperiment tarzda joriy etilgan.

Toʻrtinchidan, endilikda har yili Oliy 
Majlis Qonunchilik palatasida respub-
lika ijro etuvchi hokimiyat organlari va 
xoʻjalik birlashmalari rahbarlari hamda 
oʻrinbosarlarining samaradorlik koʻr-
satkichlari bajarilishi yuzasidan hisoboti 
eshitib boriladi.

Eng asosiysi, rahbarlar va oʻrin-
bosarlarining belgilangan samaradorlik 
koʻrsatkichlariga oʻz vaqtida, toʻlaqonli va 
sifatli erishish boʻyicha shaxsiy  masʼuliyati 
hamda javobgarligini oshirish maqsadida 
jamoatchilik nazorati joriy qilinmoqda.

Beshinchidan, yuqori natija qayd etgan 
rahbarlar va oʻrinbosarlarini munosib 
ragʻbatlantirish hamda “qoniqarsiz” natija 
qayd etganlarga nisbatan intizomiy taʼsir 
choralarini qoʻllash belgilandi.

Rahbarlar va oʻrinbosarlarini samaradorlik 
koʻrsatkichlariga erishish boʻ yicha har to-
monlama ruhlantirish hamda mashaqqatli 
mehnatini munosib ragʻbatlantirish maqsadida 
yuqori natija qayd etganlarga ragʻbatlantirish 
toʻlovlari berilishi koʻzda tutilmoqda.

Shuningdek, sustkashlikka yoʻl  qoʻyib 
“qoniqarsiz” faoliyat yuritganlarga ragʻ-
batlantirish toʻlovlari kelgusi uch oy uchun 
toʻxtatiladi va ularga nisbatan intizomiy 
taʼsir choralari qoʻllanishi belgilanmoqda. 
Asoslantirilgan obyektiv sabablarga koʻ-
ra samaradorlik koʻrsatkichlarining baja-
rilmaganini tasdiqlovchi holatlar bundan 
mustasno.

Yil yakuni boʻyicha “qoniqarsiz” natijaga 
erishgan rahbarlar va oʻrinbosarlarining 
egallab turgan lavozimiga loyiqligi masalasi 
koʻrib chiqiladi.

Umuman, rahbarlar va oʻrinbosarlari 
fao liyati samaradorligini baholashning 
yangi tartibini joriy qilish barcha davlat 
organlari va xoʻjalik birlashmalari faoliyati 
natijadorligini oshirish, “Oʻzbekis ton — 
2030” strategiyasida belgilangan maqsadli 
koʻrsatkichlarga erishish, pirovardida aho-
lining turmush darajasi va farovonligini 
yaxshilashga xizmat qiladi.

Shuningdek, davlat boshqaruviga pro-
fessional yondashish, natijaga qaratilgan 
samarali boshqaruv hamda malakali kadrlarni 
jalb qilish imkoniyatini oshiradi.

YAXSHI RAHBAR 
RAG‘BATLANTIRILADI
AkSinchA, “qOniqARSiz”ining egAllAb 

tuRgAn lAVOziMigA lOyiqligi kO‘RilAdi

Qaysi zamon yoki qanday yoʻnalishda boʻlmasin, oʻz ishiga fidoyi 
mutaxassis, yaxshi ishchi hamisha qadrlangan. Chunki ularning 
samarali faoliyati ish beruvchiga, bunday ish beruvchilarning 
koʻpligi esa jamiyatga, davlatga yaxshigina naf keltirgan. Shundan 
kelib chiqib aytish mumkinki, koʻplab ishchi va mutaxassislarni 
boshqaruvchi rahbar xodimlarning faoliyati samaradorligi maʼlum 
bir tizim yoki yoʻnalish rivojida hal qiluvchi ahamiyatga ega.

Prezidentimizning “2025-yilda UNESCO 
Bosh konferensiyasi 43-sessiyasining Samar-
qand shahrida oʻtkazilishiga tayyorgarlik 
koʻrish boʻyicha chora-tadbirlar toʻgʻrisida”gi 
qarori esa nufuzli xalqaro anjumanni yuqori 
saviyada va tashkiliy jihatdan yuksak darajada 
oʻtkazish uchun puxta tayyorgarlik koʻrishga 
qaratilgan qator vazifalar belgilab berilgani 
bilan ahamiyatlidir. Qarorda oliy anjumanga 
tayyorgarlik bilan birga, Oʻzbekiston va 
UNESCO oʻrtasidagi hamkorlikni yanada 
rivojlantirishning istiqbolli yoʻnalishlari 
ham belgilab berildi. Xususan, Samarqand 
shahridagi tegishli madaniy meros obyektlarini 
asrashga doir ishlar hamda immersiv 
va mavzuli koʻrgazmalar tashkil etiladi. 
Mamlakatimizning Madaniy yodgorliklarni 
saqlash va restavratsiya qilish boʻyicha 
xalqaro tadqiqot markaziga aʼzo boʻlishi 
uchun rasmiy ariza topshiriladi. Shuningdek,  
Oʻzbekistondagi shaharlar, noyob madaniy 
va tabiiy meros obyektlarini tegishlicha 
UNESCOning Ijodkor shaharlar hamda 
Taʼlimni targʻib etuvchi shaharlar tarmoqlariga 
va boshqa xalqaro roʻyxatlarga kiritish 
choralari koʻriladi. 

Taʼkidlash joizki, Oʻzbekistonning 
jahon hamjamiyatiga integratsiyasini chu-
qurlashtirishda UNESCO tashkiloti muhim 
rol oʻynamoqda. Ayniqsa, soʻnggi yillarda 
mamlakatimizning ushbu tashkilot bilan 
oʻzaro hamkorligi ancha samarali kechmoqda. 
Bunga misol sifatida oʻzbek xalqi moddiy 
va nomoddiy madaniy merosining qator 
durdonalari UNESCO roʻyxatlaridan joy 
olganini alohida keltirish mumkin. Jumladan, 
2023-yilda “Ipak yoʻli: Zarafshon-Qoraqum 
koridori” nomzodnomasi UNESCOning 
Butunjahon merosi roʻyxatiga kiritildi. 

Albatta, UNESCO Bosh konferensiyasi 
43-sessiyasining bosh qarorgohi sifatida 
Samarqand shahri tanlab olinishi bejiz emas, 
bunda chuqur ramziy maʼno mujassam. Zero, 
ushbu koʻhna va hamisha navqiron shahar 
azaldan tarixiy uchrashuvlar, tamaddunlar 
muloqoti markazi boʻlib kelgan. Bu yerda 
turli madaniyatlar oʻzaro uchrashib, bir-birini 
toʻldirib, bo yitib kelgani hech kimga sir emas. 
Bunga misol sifatida oʻrta asrlarda faoliyat 
yuritgan Buyuk ipak yoʻlini eslashning oʻzi 
kifoya. 

Hozirgi kunda ham “Sharq gavhari” boʻlmish 
Samarqand mamlakatimizning eng muhim 

Munosabat

SAMARQAND
NUFUZLI ANJUMANGA 
MEZBONLIK QILADI

Asror MUHITDINOV,
Davlat xizmatini rivojlantirish agentligi 
departament mudiri

xalqaro va diplomatik tashabbuslarini ilgari 
surish uchun oʻziga xos platforma vazifasini 
oʻtamoqda. Soʻnggi yillarda bu yerda xalqaro 
va mintaqaviy ahamiyatga molik qator tadbir 
va anjumanlar oʻtkazildi. Masalan, “Markaziy 
Osiyo: yagona oʻtmish va umumiy kelajak, 
barqaror rivojlanish va farovonlik yoʻlidagi 
hamkorlik” mavzusidagi xalqaro konferensiya 
(2017-yil), Inson huquqlari boʻyicha Osiyo 
forumi (2018-yil) Inson huquqlari boʻyicha 
Samarqand forumi (2020-yil), SHHT sammiti 
(2022-yil), Turkiy davlatlar tashkiloti sammiti 
(2022-yil), Butunjahon turizm tashkiloti Bosh 
Assambleyasining 25-sessiyasi (2023-yil)  
kabi qator yirik forumlar aynan Samarqand 
shahrida  oʻtkazilgani fikrimizning yorqin 
dalilidir.

UNESCO Bosh konferensiyasining 1995- 
va 1997-yillarda boʻlib oʻtgan 28- hamda 
29-sessiyalarining shaxsan ishtirokchisi 
sifatida shuni taʼkidlashim mumkinki, ushbu 
oliy anjuman haqiqatan yirik olamshumul 
voqea hisoblanadi. Zero, unda “insoniyatning 
vijdoni” boʻlmish UNESCO tashkilotining 
strategik maqsad va vazifalari qabul qilinadi. 
Qolaversa, oliy anjuman ishida tashkilotga aʼzo 
barcha davlatlarning nufuzli delegatsiyalari 
bilan birga UNESCO rahbariyati ham toʻliq 
tarkibda ishtirok etadi.

Samarqandda boʻlib oʻtadigan anjumanning 
tarixiy ahamiyati shundaki, u  UNESCO tashkil 
topganining 80 yillik yubileyi bilan hamohang 
tarzda oʻtkaziladi. Shu asnoda 1945-yilda 
tashkil topgan mazkur tuzilmaning oʻtgan davr 
mobaynidagi faoliyati sarhisob qilinib, nafaqat 
istiqboldagi asosiy faoliyat yoʻnalishlari 
belgilab olinadi, balki tobora murakkablashib 
borayotgan dunyodagi oʻrni va masʼuliyati 
qanday boʻlishi haqidagi konseptual 
yondashuv ham shakllantiriladi. UNESCO 
yangi Bosh direktorining aynan Samarqand 
shahrida saylanishi ham boʻlajak anjumanning 
nufuzini yanada oshiradi.

Oliy anjuman asnosida Oʻzbekistonning 
madaniy-tarixiy, ilmiy-maʼrifiy, turistik 
imkoniyatlari, uning dunyo tamadduniga 
qoʻshgan olamshumul hissasi dunyo 
hamjamiyatga yana bir bor namoyish etiladi. 
Xalqimizning qadimiy tarixi bilan bogʻliq 
koʻpdan koʻp madaniy yodgorliklarni jahon 
tajribasi va xalqaro eʼtirof etilgan meʼyorlar 
asosida saqlash va restavratsiya qilish 
boʻyicha ilmiy asoslangan takliflar ishlab 
chiqiladi.

Bir soʻz bilan aytganda, UNESCO Bosh 
konferensiyasi 43-sessiyasiga mamlakatimiz 
mezbonlik qilayotgani Oʻzbekistonning xal-
qaro nufuzi yuksalib, jahon hamjamiyatining 
oʻz oʻrni va soʻziga ega boʻlgan faol aʼzosiga 
aylanib borayotganidan. tinchlik va barqaror 
taraqqiyot ruhidagi “Samarqand ovozi” 
tobora balandroq yangrayotganidan dalolat 
beradi.

Qodir JOʻRAYEV,
Oliy Majlis Qonunchilik palatasi 
Xalqaro ishlar
 va parlamentlararo aloqalar 
qoʻmitasi raisining oʻrinbosari

Sharh

Boshlanishi 1-betda

Boshlanishi 1-betda

3JARAYON
2024-yil 19-mart, 56-sonyuz

YANGI O‘ZBEKISTON
Soʻnggi yillarda sud ekspertizasida axborot-kommunikatsiya texnologiyalaridan keng 
foydalanish, sohani raqamlashtirish, zamonaviy laboratoriyalar tashkil etish borasida 

salmoqli ishlar qilindi. “Sud ekspertizalari hisobi”, 
“Elektron taʼlim platformasi” tizimlari joriy etildi.

Lutfulla SUVONOV,
“Yangi Oʻzbekiston” muxbiri

“

”

Sud-tergov 
organlari, 

fuqarolarning talab va 
ehtiyojlarini ta’minlash 
maqsadida Samarqand 
va Xorazm viloyatlarida 

odam DNKsi sud-biologik 
ekspertizasi yo‘lga 

qo‘yildi. 

Inson qadri uchun

Albatta, tomoshabinga ham bu qiziq. Endi 
ustixonlarning tegishliligini qanday aniqlash 
mumkin? Nazarimda, buni aniqlashning iloji 
yoʻq, degan fikr koʻpchilikning koʻnglidan 
oʻtgan. Shunda  Xadicha Sulaymonova nomidagi 
Respublika sud ekspertizasi markazi boʻlimi 
mudiri mazkur jarayonning qanday kechishini 
sharhlab berdi. U sud ekspertizasi xodimlari 
tomonidan bir oy davomida bu ustixonlar 
kimga tegishli ekani, qotillik qachon, qayerda 
va qanday sodir etilgani, jinsi va boshqa koʻp lab 
muhim jihatlar aniqlanganini bildirdi.

Koʻrsatuvni koʻrar ekanman, bizda bu 
sohada keyingi yillarda tub yangilanishlar 
kechganiga amin boʻldim.

Tan olish kerak, mustaqillikdan oldin ham, 
keyingi yillarda ham xalqimiz uzoq yillar sud-
huquq tizimidan hayiqib yashadi, oddiy odamlar 
adolatsizlikdan koʻp aziyat chekdi. Qanchadan-
qancha begunoh odamlar tizimdagi korrupsiya, 
manfaatlar toʻqnashuvi, tanish-bilishchilik 
qurboni boʻldi. 

Sud majlislari tor xonalarda oʻtdi, sud 
ekspertizasi xulosalari esa “qorongʻi labo-
ratoriya”larda yozildi. Nohaq hukmlar oʻzgar-
tirilmadi. Fikrlar, dalillar, haqiqat boʻgʻildi. Shu 
tariqa odamlarda davlatga, tuzumga ishonch 
yoʻqoldi. Bu holat oddiy fuqarolar qaddini 
bukib qoʻydi.

Ayni manzaralar mamlakat sud-huquq 
tizimi jiddiy islohotlarga muhtoj boʻlganidan 
ishora edi. Nihoyat 2016-yildan bu tizimda ham 
jiddiy oʻzgarishlar kuzatila boshladi. Huquqni 
muhofaza qiluvchi organlarni oʻz nomiga 
yarasha tizimga aylantirish maqsadida sohani 
tubdan isloh qilishga kirishildi. Bu jarayonda 
qator farmon va qarorlar qabul qilindi, 
qonunchilikka jiddiy oʻzgartirishlar kiritildi. 

Bugun huquqni muhofaza qiluvchi 
tashkilotlar tom maʼnoda xalqchil tuzilmaga 

Respublika sud ekspertizasi markazi 
faoliyatiga bir nazar

 aylandi. Odamlarning odil sudlovga ishonchi 
yanada ortdi. Haqiqat izlagan minglab fuqarolar 
maqsadiga erishdi. 

Sud ekspertizasi qonun ustuvorligini taʼ-
minlash, inson huquq va erkinliklarini kafolatli 
himoya qilishda muhim ahamiyat kasb 
etmoqda.

Markaziy Osiyoda birinchilardan ish 
boshlagan, 70 yildan ortiq vaqt davomida 
fuqarolarning haq-huquqlarini taʼminlash, 
odil sudlovni amalga oshirishga koʻmakchi 
boʻlayotgan Xadicha Sulaymonova nomidagi 
Respublika sud ekspertizasi markazi uchun 
oʻtgan yil samarali boʻldi.

Markaz 2023-yilda 3 milliondan ortiq 
obyekt boʻyicha tadqiqotlar oʻtkazib, 37 
mingdan ziyod ekspertiza xulosasi berdi. Ushbu 
raqamlarning oʻziyoq sohaga talab ortganidan 
dalolat.

Keyingi besh yilda sohani yanada rivoj-
lantirish maqsadida Prezidentning uchta 
qarori, bitta farmoni qabul qilindi. Bu esa 
sohadagi normativ hujjatlarni takomillashtirish, 
sud ekspertizasi kadrlari kasbiy malakasini 
oshirish, tizimni zamonaviy, yuqori aniqlikdagi 
tahlil vositalari bilan jihozlash, sud ekspertizasi 
jarayonida advokatlar va nodavlat sud 
ekspertlari ishtirokini taʼminlash borasida 
muhim ahamiyat kasb etmoqda.

Soʻnggi yillarda sud ekspertizasida axborot-
kommunikatsiya texnologiyalaridan keng 
foydalanish, sohani raqamlashtirish, zamonaviy 
laboratoriyalar tashkil etish borasida salmoqli 
ishlar qilindi. “Sud ekspertizalari hisobi”, 
“Elektron taʼlim platformasi” tizimlari joriy 
etildi.

Aholi va vakolatli organlarga sud 
ekspertizasi faoliyatiga doir maʼlumotlar 
yetkazish, axborot hamkorligining barcha 
turlarini taʼminlashga moʻljallangan 
“E-ekspertiza” yagona elektron 
axborot tizimi yoʻlga qoʻyildi. 

Bu, oʻz navbatida, sohaga 
axborot texnologiyalarini keng 
joriy qilish orqali sud eksper-
tizalarini oʻtkazishga sarfla-
nadigan vaqt qisqarishi, eks-
pertiza tayinlovchi organlar 
bilan ekspertlar oʻrtasidagi 
oʻzaro yozishmalar elektron-
lashishiga zamin yaratdi. Sud 
ekspertizasi tashkilotlari oʻr-
tasida yagona uslubiyot shakl-
landi va bir xil ish yuritila bosh-
landi. Bundan tashqari, statistik 
hisobotlar va maʼlumotlar tezkor 
shakllantirilishiga erishildi.

Mazkur elektron tizim ishga tushishi 
bilan sudlar, huquqni muhofaza qiluvchi 
organlar va sud ekspertizasi tashkilotlarining 
oʻzaro hujjat aylanishi hamda uning xavfsizligini 
taʼminlashda ijobiy natijalar koʻzga tashlandi. 
Shuningdek, sud ekspertlarining ish jarayoni 
yengillashdi, ortiqcha vaqt va qogʻoz isrof-
garchiligining oldi olindi. Shu bilan birga, 
ekspertiza natijalari haqida tezkor xabar berish, 
toʻlovlar uchun elektron shartnomalar olish va 
boshqa bir qancha qulayliklar yaratildi.

Davr oʻzgarmoqda, texnologiyalar, axborot 
olish va tarqatish, jinoyat, huquqbuzarliklar 
turlari ham koʻpaymoqda. Bu esa sud 
ekspertizasi oldiga yangi vazifalar qoʻymoqda.

“Oʻzbekiston — 2030” strategiyasini 
“Yoshlar va biznesni qoʻllab-quvvatlash yili”da 
amalga oshirishga oid davlat dasturi loyihasida 
ham sud hokimiyati mustaqilligini kuchaytirish 
va faoliyatida ochiqlikni taʼminlash orqali odil 
sudlovga erishish darajasini oshirish, huquqni 

muhofaza qiluvchi organlar faoliyatini inson 
manfaatlari, qadr-qimmati va huquqlarini 
himoya qilishga yoʻnaltirish kabi qator 
vazifalarni bajarish doirasida sud-huquq 
tizimining ajralmas, muhim boʻgʻinlaridan 
biri — sud-ekspertlik faoliyatini yanada 
tako millashtirish borasida qator vazifalar 
belgilangan. 

Yangi tahrirdagi Konstitutsiyada agar 
shaxsning oʻz aybini tan olgani unga qarshi 
yagona dalil boʻlsa, u aybdor deb topilishi 
yoki jazoga tortilishi mumkin emasligi 

mustahkamlash kabi ustuvor yoʻnalishlarda 
zarur chora-tadbirlar koʻrildi. 

Bunda, avvalo, sohadagi normativ- huquqiy 
bazani takomillashtirishga alohida eʼtibor 
qaratilib, “Sud ekspertizasi toʻgʻrisida”gi 
qonunning yangi tahrirdagi loyihasi ishlab 
chiqildi hamda Vazirlar Mahkamasiga kiritildi.

Farmon bilan Respublika sud ekspertizasi 
markazi tuzilmasida Sud-ekspertlik ilmiy-
tadqiqot instituti tashkil etildi. Institutda har 
yili kamida 15 ta ilmiy-tadqiqot ishini amalga 
oshirish, sud ekspertizasi muassasalariga 
ilmiy-uslubiy koʻmak koʻrsatish, uslubiy 
qoʻllanmalarni tanqidiy koʻrib chiqish va 

amaliyotni uygʻunlashtirish borasida tizimli 
ishlar qilinmoqda.

Ana shu maqsadda markaz huzurida 
yuridik fanlar boʻyicha falsafa dok-

tori va fan doktori ilmiy darajalari 
beruvchi ilmiy kengash tuzildi. 

Kengashda jinoyat protsessi, 
kriminalis tika, tezkor qidiruv 
huquqi va sud ekspertizasi 
ixtisosligi boʻyicha ilmiy ish-
lar himoyalarini oʻtkazishga 
ruxsat berildi. Institut huzu-
rida mustaqil izlanuvchilar 
va tayanch doktorantura ins-
tituti joriy etildi. 

Bundan tashqari, markaz 
tomonidan hozir irsiy kasal-

liklarga moyillik, etnogenetik 
va etnik kelib chiqishni aniqlash, 

hayvonlar DNKsi yuzasidan tad-
qiqotlar oʻtkazish, sport genetikasi 

tadqiqotlari, genetik jihatdan oʻzgar-
tirilgan organizmlar ekspertizasi, ash-

yoviy dalillardan biologik izlarni aniqlash 
borasida ham ilmiy izlanishlar qilinmoqda. 

Davlat va nodavlat sud ekspertizasi 
tashkilotlariga shartnoma asosida jismoniy 
hamda yuridik shaxslarning murojaatlariga 
muvofiq sud ekspertizasi tadqiqotlarini 
oʻtkazish huquqi berildi. Mazkur yangilik 
jismoniy va yuridik shaxslarga oʻz huquq 
va erkinliklarini roʻyobga chiqarishda sud 
ekspertizasidan keng foydalanish imkoniyatini 
yaratmoqda.

Hozir yurtimizda 25 dan ortiq nodav-
lat sud eksperti faoliyat yuritmoqda. 
Shuningdek, iqtisodiy, fuqarolik va 
maʼmuriy ish yuritishda advokatga sud 
ekspertizasi tashkilotlarida shartnoma 
asosida ekspertiza oʻtkazish tashabbusi bilan 
chiqishga ruxsat berildi. Mazkur huquq odil 
sudlovni amalga oshirishda tomonlarning 
tortishuvi, mustaqilligi va qonun ustuvorligi 
prinsiplarini taʼminlash maqsadida sud 
va tergov organlaridan mustaqil ravishda 
ekspertiza tayinlash orqali advokatlarning ish 
samaradorligini oshirishga zamin yaratdi.

Vazirlar Mahkamasining 2023-yil 
21-fevraldagi qarori bilan sud ekspertizasi 
tadqiqotlarini oʻtkazish tartibi toʻgʻrisidagi 
namunaviy nizom tasdiqlandi. Hukumatning 
tegishli qaroriga asosan, dual, taʼlim prinsipi  
asosida sud ekspertlarini qayta tayyorlash 
tartibi ham belgilandi. Vazirlar Mahkamasining 
tegishli qarori bilan sud ekspertlari faoliyatini 
reyting tizimida baholab borish talabi 
belgilanishi bu boradagi ishlarni yanada 
jonlantirdi. 

Sud ekspertlarining malakasi va huqu-
qiy bilimini zamon talablari darajasida 
oshirish maqsadida oʻquv markazi faoliyati 
yoʻlga qoʻyilgani sohada kadrlar fao liyati 
samaradorligini yaxshilashda muhim omil 
boʻlmoqda. Ahamiyatlisi, bu yerda nafaqat 
davlat sud ekspertizasi muassasalari, balki 

yangi tashkil etilayotgan nodavlat 
sud ekspertizasi tashkilotlari eks-
pertlari ham qayta tayyorlanmoqda 
hamda malakasini oshirmoqda. 

— Mazkur oʻquv markazining asosiy 
maqsadi Adliya vazirligi tizimidagi hamda 
boshqa davlat va nodavlat sud ekspertizasi 
tashkilotlari ekspertlarining kasbiy malakasi va 
huquqiy bilimini oshirishdan iborat, — deydi 
Sud ekspertlarining malakasini oshirish oʻquv 
markazi mudiri Sanjar Qudratov. — Sohada 
kadrlarni tayyorlashda dual taʼlim prinsipi 
tatbiq etilishi sud ekspertlarini bevosita oliy 
taʼlim muassasalarida kasbiy tayyorlash 
imkoniyatini yaratadi. 

Sud ekspertlari har ikki yilda malakasini 
oshirib boradi. Bundan tashqari, har yili 10 
nafar ekspert xorijiy davlatlarda malaka oshirib 
kelmoqda.

Oʻquv markazida malaka oshirish kurs-
laridan tashqari qayta tayyorlash kurslari ham 
yoʻlga qoʻyilgan. 

— Oʻtgan yili bir qator yangi, zamonaviy 
jihozlar olindi, — deydi laboratoriya mudiri 
Asilbek Normatov. — Xususan, yaqinda 
olib kelingan apparatimiz sakkiz xil rang 
boʻyicha genotiplarni aniqlash imkoniyatini 
beradi. Bu, oʻz navbatida, koʻproq genetik 
markerlarni aniqlash, degradatsiyaga uch-
ragan DNK namunalaridan ham yaroqli 
natija olishni taʼminlaydi. Misol uchun, ayni 
paytda bir asrli suyak namunalari tadqiqotini 
oʻtkazyapmiz va yaroqli natijalarga ega 
boʻldik. Bizga fuqarolardan biologik 
otalik, onalik yoki oʻzining yaqin va uzoq 
qarindoshlik masalalarini aniqlash boʻyicha 
koʻp lab murojaatlar boʻladi. Bu jihoz ana shu 
masalalarni ham yechishga yordam bermoqda. 
Ota yoki ona yoʻnalishi boʻyicha shajarani 
aniqlab berish imkonimiz bor. Amaliyotimizda 
1640-yilda tugʻilgan odamning 250 dan ortiq 
erkak avlodini aniqlagan holat ham boʻldi.

Albatta, bunday izlanishlar qilish va 
natijaga erishish uchun maxsus jihozlangan 
laboratoriyalar kerak. Birgina oʻtgan yili 

markazda 3 ta ana shunday laboratoriya tashkil 
etildi va zamonaviy asbob-uskunalar bilan 
taʼminlandi. 

Sud-tergov organlari, fuqarolarning talab va 
ehtiyojlarini taʼminlash maqsadida Samarqand 
va Xorazm viloyatlarida odam DNKsi sud-
biologik ekspertizasi yoʻlga qoʻyildi. 

Shu bilan birga, anonim murojaat qilgan 
shaxslarni maxsus belgilar bilan qayd etish 
orqali ekspertiza tadqiqotidan oʻtkazish va 
mutaxassis fikri berish yoʻlga qoʻyildi. Bu esa 
murojaatchi shaxsiga doir maʼlumotlar oshkor 
boʻlmasligini taʼminlagan holda, yaʼni maxsus 
belgilar asosida qayd etish orqali tadqiqotlar 
oʻtkazilishini taʼminlashga imkon yaratadi.

Joriy yil Surxondaryo viloyatida odam 
DNKsi sud-biologik ekspertizasi laboratoriyasi, 
Fargʻona viloyatida materiallar, ashyolar 
va buyumlar kriminalistik ekspertizasi 
laboratoriyasi hamda sud-yongʻin, sud-
elektrotexnika, sud-lingvistik, sud-filologiya, 
sud-fonografiya va sud-kompyuter-texnik 
ekspertiza yoʻnalishlari,  Qoraqalpogʻistonda 
sud-yongʻin, sud-elektrotexnika, sud-lingvistik, 
sud-filologiya ekspertiza yoʻnalishlari, Xorazm 
viloyatida sud-xatshunoslik va hujjatlar texnik 
ekspertizasi, Buxoro viloyatida sud-lingvis-
tik, sud-filologiya, sud-tovarshunoslik va sud 
iqtisodiy ekspertizasi, Samarqand viloyatida 
sud-fonografiya va sud-kompyuter-texnik, 
sud-yongʻin va sud-elektrotexnika,  Jizzax 
viloyatida sud-xatshunoslik va hujjatlar 
texnik ekspertizasi, Namangan viloyatida 

sud-tovarshunoslik va sud  iqtisodiy ekspertiza 
yoʻnalishlarini ochish rejalashtirilgan.

Qayerda yaxshi sharoit yaratilsa, ish sifati va 
natijadorlik ortadi. Sudlar va huquqni muhofaza 
qiluvchi organlarning malakali ekspertiza 
tadqiqotlariga boʻlgan ehtiyojlarini hamda 
jismoniy va yuridik shaxslarning manfaatlarini 
inobatga olgan holda sud-kompyuter-texnik, 
sud-avtomobil yoʻllari, sud-elektrotexnika, 
sud-psixologik, gaz va elektr texnikasi 
obyekt larining portlash texnik ekspertizasi, 
radiotexnika ekspertizasi kabi yangi ekspertiza 
turlari yoʻlga qoʻyildi. Natijada markazda 
amalga oshirilayotgan sud-ekspertizasi turlari 
44 tadan 57 taga, mutaxassislik yoʻnalishlari 91 
taga yetdi.

Markaz laboratoriyalari ISO/IEC 17025 
xalqaro standarti boʻyicha akkreditatsiyadan 
oʻtkazilib, muvofiqlik sertifikatiga ega boʻldi. 
Mazkur akkreditatsiya tadqiqotlarni xalqaro 
standartlar darajasida amalga oshirish hamda 
laboratoriya tomonidan berilgan xulosalar 
xalqaro miqyosda tan olinishiga, oʻz navbatida, 
fuqarolarning huquq va erkinliklari xalqaro 
sudlarda ham ishonchli himoya qilinishiga olib 
keladi.

Sohada ilk marotaba sud ekspertizasini 
standartlashtirish boʻyicha texnik qoʻmita tashkil 
etilib, markaz MTK-545 Sud ekspertizasini 
standartlashtirish boʻyicha davlatlararo 
kengashga hamda ISO/TC 272  “Forensik 
sayns” xalqaro texnik qoʻmitasiga aʼzolikka 
qabul qilindi va uning 19-kuzatuvchisiga 
aylandi. Bular esa sohaga xalqaro standartlarni 
joriy qilish imkoniyatini yanada oshiradi. 

Oʻtgan yili Malayziyaning Kuala-Lumpur 
shahrida oʻtkazilgan Osiyo sud ekspertizasi 
tarmogʻi yalpi yigʻilishida Oʻzbekistonda sud 
ekspertizasi sohasida kechayotgan islohotlar 
hamda markaz  faoliyati taqdimot qilindi. 

Markaz tarmoqning toʻlaqonli aʼzosi sifatida 
roʻyxatga olindi. Shuningdek, Jahon sud 
ekspertizasi xalqaro uyushmasining Sidney 
shahrida boʻlib oʻtgan yalpi anjumanida markaz 
delegatsiyasi samarali ishtirok etib, uyushma 
aʼzoligiga qabul qilindi. 

Markazning xalqaro tashkilotlarga aʼzo 
boʻlishi hamda ushbu tashkilotlar ishida ishtirok 
etishi bir qator imkoniyatlar yaratadi, albatta.

Jumladan, AFSN va IAFSga aʼzo davlatlar 
bilan sud ekspertizasi sohasida yangi 
innovatsion maʼlumotlar almashish, tizimdagi 
muammo va ularning yechimlari boʻ yicha 
fikr almashish, markazda oʻtkazilayotgan 
sud ekspertizasi tadqiqotlari, uslublari va 
standartlarini zamonaviy talablar asosida 
qayta koʻrib chiqish, aʼzo davlatlarning sud 
ekspertizasi muassasalarida malaka oshirish, 
stajirovka oʻquv kurslarini tashkil etish, 
AFSNning 9 ta texnik ishchi guruhi va Sifat 
kafolati va standartlar qoʻmitasi ishlarida 
ishtirok etib, sud ekspertizasi sohasini yanada 
rivojlantirish imkoni yaratildi. 

Bir soʻz bilan aytganda, bugun soha 
zamonga hamnafas rivojlanmoqda. Uni yanada 
takomillashtirish, soʻnggi texnologiyalar bi-
lan taʼminlash, toʻplangan materiallar va 
tahlillarni solishtirish odil sudlovni amalga 
oshirishga ijobiy taʼsir koʻrsatadi. Zero, bu soha 
haqiqatni roʻyobga chiqarish uchun har qanday 
masalada chuqur izlanishlar orqali dalillarni 
tekshiradigan, inkor qilib boʻlmaydigan faktlar 
ochilishiga yordam beradigan tizimdir.

Dam olish kunlari 
televizordan jinoyatchilikka 
oid bir koʻrsatuvni koʻrib 
qoldim. Tafsilotlariga 
toʻxtalmayman. Meni hayron 
qoldirgani, ikki yil oldin 
sodir etilgan qotillik turli 
sabablarga koʻra, ochilmay 
qolib ketgan. Oradan ikki 
yil oʻtib, bir sabab bilan 
qoʻshnining molxonasidan 
odam ustixonlari solingan 
qop topiladi. Huquqni 
muhofaza qiluvchi 
organlarda turli savollar 
tugʻiladi. Bu ustixonlar kimga 
tegishli, u qachon vafot etgan, 
agar jinoyat sodir etilgan 
boʻlsa, buni kim qilgan?

 kafolatlab qoʻyildi. Bu esa sud ekspertizasi 
tashkilotlarining jinoyatchilikning oldini olish 
va uni fosh etishdagi masʼuliyati va rolini 
yanada oshiradi.

— Prezidentimizning 2021-yil 5-iyuldagi 
“Oʻzbekiston Respublikasida sud-ekspertlik 
tizimini takomillashtirish chora-tadbirlari 
toʻgʻrisida”gi farmoni bu yoʻnalishdagi 
ishlarni yangi bosqichga koʻtarishga 
xizmat qilayotgani  bilan ahamiyatlidir, 
— deydi Adliya vazirligi huzuridagi 
X.Sulaymonova nomidagi Respub lika 
sud ekspertizasi markazi direktori Akram 
Xalilov. — Farmon bilan Oʻzbekis ton 
Respublikasida sud-ekspertlik faoliyatini 
rivojlantirishning 2021-2025-yillarga moʻl-
jallangan konsepsiyasi tasdiqlandi. Uning 
asosiy maqsadi xalqaro norma va standartlar 
talablarini hisobga olgan holda sudlar va 
huquqni muhofaza qiluvchi organlarning 
ishonch li sud ekspertizasi xulosalariga 
boʻlgan ehtiyojini qondirish, sud-ekspertlik 
faoliyatini tizimli takomillashtirib borish, 
barqaror va ilmiy talabga javob beradigan 
sud ekspertizasi tizimini shakl lantirish, sud 
jarayonlarida jismoniy va yuridik shaxslarning 
huquqlari, qonuniy manfaatlari himoyasini 
kuchaytirish hamda sud ekspertlari xolisligi, 
mus taqilligini taʼminlashdan iborat. 

Konsepsiya bilan 2021-2023-yillarda 
baja  riladigan ishlar yuzasidan tasdiqlangan 
“yoʻl xaritasi”ga koʻra, sohadagi normativ-
huquqiy bazani takomillashtirish, sud-eks-
pertlik amaliyotini kengaytirish hamda sud 
ekspertizalarining sifati va ishonchliligini 
oshirish, sohaga oid ilmiy tadqiqot ish-
larini rivojlantirish, kadrlar salohiyatini 
mustahkamlash, nodavlat sud ekspertizasi 
institutini hamda xalqaro hamkorlikni 
rivojlantirish, sohaning moddiy-texnik bazasini 

4 KO‘ZGU YANGI O‘ZBEKISTON
Qayta tiklanuvchi energiya manbalarini koʻpaytirish boʻyicha 

ustuvor vazifalar yuzasidan oʻtkazilgan yigʻilishda mutasaddilarga joriy yilda 
6 ta tumanda agrovoltaika usulida pilot loyihalarni 

boshlash topshirildi.
www.yuz.uz yuz.uznews yuz.uz_news yuzyuz_official

Tomorqa — xazina

Shu bois, joriy yil 28-fevral kuni  Prezidentimiz 
raisligida qayta tiklanuvchi energiya manbalarini 
koʻpaytirish boʻyicha ustuvor vazifalar yuzasidan 
oʻtkazilgan yigʻilishda bu maqsadlarga erishish 
uchun qoʻshimcha 50 million dollar resurs ajratish, 
xorijiy inves torlar bilan muzokaralar oʻtkazib, 
yana 100 million dollar jalb qilish vazifasi qoʻyildi. 

Tadbirkorlarga quyosh energiyasidan foy-
dalanishdagi manfaatdorligini oshirish uchun 
qoʻshimcha yengilliklar yaratilishi belgilandi. 
Jumladan, quyosh paneli, invertor va akku-
mulyatorlarni import qilishda bojxona imtiyozlari 
yana besh yilga uzaytiriladi.

Elektr isteʼmoli yuqori boʻlgan qishloq va suv 
xoʻjaligi, ichimlik suv taʼminoti korxonalarida 
“yashil energiya” quvvatlarini koʻpaytirish 
boʻyicha amalga oshirilayotgan tadbirlar ularni 
izchil takomillashtirib borishni, yangicha 
yondashuvlarni kun tartibiga qoʻymoqda. Masalan, 
qishloq xoʻjaligida quyosh panellarini oʻrnatish, 
yaʼni “agrovoltaika”dan foydalanish ikki karra 
manfaat keltiradi. Tomga oʻrnatilgan panellar 
elektr quvvati bilan taʼminlasa, uning ostidagi 
yerga ekin ekib, hosil olish mumkin boʻladi.

Olimlar taʼbiri bilan aytganda, agrovoltaika 
yoki “quyosh ferma”lari —  bu quyosh panellari 
qishloq xoʻjaligi uchastkalarida yoki ekinlar 
ustida oʻrnatiladigan, bir vaqtning oʻzida elektr 
energiyasini ishlab chiqaradigan va ekinlarni 
noqulay ob-havo, quyoshning zararli nurlaridan 
himoya qiladigan, bugʻlanishni kamaytirib, 
ularning oʻsishi uchun qulay shart-sharoit 
yaratadigan kombinatsiyalashgan tizimdir.

 Bu tajriba xorijiy mamlakatlarda allaqachon 
oʻz samarasini bermoqda va yurtimizda ham 
oʻrganilmoqda. Hisob-kitoblarga koʻra, mam-
lakatimizda 10 gigavattli agrovoltaika salohiyati 
mavjud.

Qayta tiklanuvchi energiya manbalarini 
koʻpaytirish boʻyicha ustuvor vazifalar yuzasidan 
oʻtkazilgan yigʻilishda mutasaddilarga joriy yilda 
6 ta tumanda agrovoltaika usulida pilot loyihalarni 
boshlash topshirildi. Buning uchun xalqaro 
ekspertlarni jalb qilgan holda, energiya sarfi yuqori 
boʻlgan sohalarda qayta tiklanuvchi energiya 
manbalarini rivojlantirish boʻyicha alohida dastur 
ishlab chiqilishi belgilab berildi.

Eʼtirof etish joiz, 29-fevral kuni Pre-
zidentimizning Xorazm viloyatiga tashrifi 
chogʻida Fransiyaning “Voltalia” kompaniyasi 
tomonidan quvvati 100 megavattlik quyosh elektr 
stansiyasi qurilishiga tamal toshi qoʻyish marosimi 
boʻlib oʻtdi. Bu vohadagi ilk shunday yirik loyiha 
hisob lanadi. Uning natijasida yiliga 254 million 
kilovatt-soat “yashil energiya” ishlab chiqariladi. 
Bu esa Xorazm viloyati yillik elektr energiyasi 
isteʼmolining 11 foizini qoplaydi. Ushbu stansiyani 
yil yakunigacha tarmoqqa ulash rejalashtirilgan.

Umuman, bu loyiha ishga tushsa, Xorazm 
viloyatida elektr energiyasi ishlab chiqarish 
quvvati 30 foiz oshib, 424 megavattga yetadi. 
Xususan, Tuproqqalʼa tumanining elektr quvvatiga 
boʻlgan yillik 135  million  kilovatt-soat talabi toʻliq 
qondiriladi. Isteʼmoldan ortgan 40 foiz energiyani 
qoʻshni tumanlarga uzatish mumkin. Bu bilan 
yana 85 ming xonadonni elektr energiyasi bilan 
barqaror taʼminlash imkoniyati paydo boʻladi. 
Binobarin, uni amalga oshirish orqali 76 million 
kub metr tabiiy gaz tejaladi, atmosferaga 106 ming 
tonna zararli moddalar chiqishining oldi olinadi.

Yana bir eʼtiborli tomoni, mazkur loyi ha 
doirasida ilk bor agrovoltaika taj ribasi qoʻllanadi. 
Yaʼni quyosh panellari ostida energiya va qishloq 
xoʻjaligini birlashtirish usuli asosida sabzavot va 
poliz ekinlari yetishtiriladi.

Davlatimiz rahbari bunday innovatsion 
loyihalar Oʻzbekiston bilan Fransiya oʻrtasidagi 
koʻpqirrali hamkorlikni mustahkamlashga xizmat 
qilishini taʼkidlab, investor va muhandislarga 
minnatdorlik bildirdi.

— Barchangizni nafaqat Xorazm viloyati, balki 
butun mamlakatimiz iqtisodiyotiga yangi ruh va 
nafas olib kiradigan mana shunday yangi quvvatlar 
bilan tabriklayman, — dedi Prezidentimiz.

Xorijiy tajriba
Agrovoltaika gʻoyasi 1982-yilda nemis 

olimlari A.Getsberger va A.Zastrou tomonidan 
quyosh stansiyalari joylashgan maydonning oʻzida 
ulardan hosildorlikni oshirishga yordam beruvchi 
vosita sifatida ilgari surilgan. U ekinlarga quyuq 
soya tushishining oldini olish maqsadida quyosh 
kollektorlarini yerdan ikki metrga koʻtarish va 
ular oraligʻini kengaytirishni nazarda tutadi. Bu, 

ayniqsa, aholi tigʻiz yashaydigan yoki yerlar 
cheklangan hududlarda quyosh energiyasi 
imkoniyatlaridan samarali foydalanish, kichik ekin 
maydonida elektr energiyasi ishlab chiqarishda 
qoʻl keladi. 

Masalan, olimlarning hisob-kitobicha, Hindis-
tonda amalga oshirilgan loyiha tufayli 34 ming 
gektar uzumzorda quyosh panellarining quvvati 
16 ming GVt/soatni tashkil etib, buning natijasida 
15 million aholining elektr energiyasiga boʻlgan 
ehtiyoji qoplanadi. Bunda 1 gektar joyda ishlab 
chiqarilgan 0,47 GVt/soat elektr quvvati 500 
kishini taʼminlashga xizmat qilishi inobatga 
olingan.

Oʻz navbatida, ushbu uslub qurgʻoqchil hu-
dud larda yetishtiriladigan qishloq xoʻjaligi 
ekinlarini kuchli radiatsiya nurlaridan asrash va 
suv yoʻqotilishining oldini olishda ham asqatadi. 
Chunki ilmiy tadqiqotlar ekinlarni oftob nuridan 
meʼyorida saqlash yerdagi namlik koʻtarilishini 
40 foizga kamaytirishini va suvni tejash imkonini 
berishini amalda koʻrsatdi, hosildorlik esa 70 foiz 
oshgan.

2004-yilda Yaponiyada bir qator ixcham 
agrovoltaika — APV korxonalari paydo boʻldi. 
Bu tizim uch metr oraliqda tiklangan tayanch 
ustunlar ustiga oʻrnatilgan fotoelektr panellaridan 
iborat boʻlib, ular ostida baqlajon, pomidor, 
bodring, karam kabi neʼmatlar yetishtirishga 
kirishildi. Tajriba samarasidan kelib chiqqan 
holda, 2013-yildan boshlab besh yil mobaynida 
davlatning qoʻllab-quvvatlashi bilan 1900 dan 
ortiq quyosh fermalari faoliyati yoʻlga qoʻyildi.

Ana shu davrda va hozirgi kunda Amerika, 
Yevropa, Osiyo va Afrikaning oʻnlab 
mamlakatlarida bu tajribadan keng foydalanib 
kelinmoqda. Bu borada AQSH, Fransiya, Xitoyda 
qilinayotgan ishlar namuna boʻla oladi. Xususan, 
Fransiyada Agrovoltaika uyushmasi faoliyat 
yuritadi. Asosiy maqsad mazkur texnologiyaning 

odamlar va hokimiyat uchun manfaat keltirishini 
qoʻllab-quvvatlash, uni keng yoyishdan iborat. 
Aytish joiz, mamlakatda agrovoltaikadan 
foydalanishning standart talablari va huquqiy 
asoslari ishlab chiqilgan.

AQSHning Arizona sahrosida oʻtkazilgan 
tadqiqotlar quyosh panellari ostida bir qator ekinlar 
yetishtirish suv sarfini 30-50 foiz kamaytirishini 
amalda isbotlagan. Chunki soya salqin havo 
harorati va koʻproq tuproq namligi boʻlgan qulay 
mikroiqlim yaratadi, bunday holatda suv kamroq 
bugʻlanadi. Natijada fermerlarda ekin yetishtirish 
uchun suvga ehtiyoj kamayadi, bu kam yoki 
notayin yogʻingarchilik mavsumida oʻta zarur. 
Bundan tashqari, qurgʻoqchil sharoitda tup roq 
unumdorligi yaxshilanadi va yil davomida yuqori 
hosil olish imkoni yuzaga keladi.

Xitoyda esa bu texnologiyani tatbiq etishning 
koʻlami va qamrovi katta. Ayni paytda eng 
yirik sanalgan, quvvati 700 MVt. boʻlgan APV 
texnologiyasi 2017-yilda Nansi avtonom hududida 
oʻrnatilgan. Hozirga kelib, uning quvvati 1 GVt.ga 
yetkazilyapti.

Loyiha ijrochilari boʻlgan “Baofeng Group” 
va “Huawei” kompaniyalari mutaxassislarining 
qayd etishicha, quyosh panellarining ishlash 
jarayoni xuddi oftob nuri ortidan intiluvchi 
kungaboqarnikiga oʻxshab ketadi. Bu foto-
elementlar samaradorligi va elektr quvvati hosil 
qilish generatsiyasini oshiradi. Qariyb uch metr 
balandlikka oʻrnatilgan quyosh panellari dalada 
hosil yetishtirish va uni yigʻib olish ishlariga 
xalaqit bermaydi.

Maʼlumotlarga qaraganda, loyiha yakuniga 
yetgach, u yiliga 557,6 ming tonna koʻmir yoqilgʻi-
sini tejash, havoga 2 million tonnaga yaqin zararli 
moddalar va chang tashlanishining oldini oladi. 
Hosildorlik salmogʻi esa tobora ortib bormoqda.

2022-yilga kelib, APVning jahon bozoridagi 
hajmi 3,17 milliard dollarni tashkil etdi. Bu 

miqdor yiliga 12-15 foizga oʻsib, 2030-yilga 
borib qariyb 9 milliard dollarga yetishi kutil yapti. 
Boshqa manbalarga koʻra, 2027-yilga qadar yangi 
tizimning oʻrtacha yillik oʻsishi qariyb 40 foizdan 
kam boʻlmasligi mumkin.

Ayni chogʻda olib borilayotgan tadqiqotlar 
APVni qoʻllash tufayli quyosh nurining toʻsilishi 
turli qishloq xoʻjalik ekinlari parvarishida 
jugʻrofiy va iqlimiy sharoit larni inobatga olish 
lozimligini koʻrsatmoqda. Misol uchun, quyosh 
nurining 20 foizga kamayishi guruch va bugʻdoy 
 hosildorligi shuncha foiz pasayishiga olib kelgan. 
Kartoshka yetishtirishda esa, aksincha, hosildorlik 
oshgan. Qurgʻoqchil iqlim sharoitida oʻtkazilgan 
tajribalar quyosh nuri toʻla toʻsilganiga qaramay, 
uning ostida yetishtirilgan pomidor hosili 25-26 
foiz koʻp boʻlgan.

Lekin baribir oftob nurining yuqori darajada 
toʻsilishi (50-75 foiz) ekin hosildorligiga salbiy 
taʼsir koʻrsatgan. Shu bois, Xitoyning Chjeszyan 
universiteti professori Yue-Rong Lyan: “Eʼtibor 
qilish kerak boʻlgan eng muhim narsa ekin 
turlaridir”, deydi.

AQSHning Brukings instituti hisobotiga koʻra, 
quyosh energiyasi ishlab chiqarish birligi koʻmir 
yoki tabiiy gazda ishlaydigan elektr stansiyalariga 
qaraganda kamida 10 barobar koʻproq joy 
talab qilishi mumkin. Natijada dehqonchilik 
uchun kamroq yer qoladi va fermerlarga bu usul 
yoqmasligi tayin. Ularga atmosferaga kamroq 
uglerod chiqaradigan elektr olish usuli kerak. 
Ammo ekinlar uchun ham yer zarur. Shunday 
bir sharoitda oziq-ovqat ishlab chiqarish uchun 
energiya quvvatini yoʻqotish muammoga aylanadi.

Yerdan balandga oʻrnatilgan panellar bu 
muammoni hal etishning hozirgi paytdagi 
oqilona yechimlaridan biri hisoblanadi. Chunki 
bu texnologiya qishloq xoʻjaligi va energiya 
ishlab chiqarishni bir vaqtda tashkil etishni oʻzida 
uygʻunlashtiradi.

Oʻzbekiston sharoitida 
bu tizim qanday 

imkoniyatlarga ega?
Oʻzbekistonda iqlim sharoiti va quyosh 

energetikasi salohiyatini hisobga olgan holda, 
agrovoltaikani rivojlantirish qish loq xoʻjaligi va 
ekologik barqarorlikni taʼminlashning muhim 
istiqbolli imkoniyatlaridan biri hisoblanadi.

— Mamlakatimizda agrovoltaikadan foyda-
lanish bir qator afzalliklarga ega, —  deydi ekspert 
Shahzod Shuhratbekov. — Birinchidan, diyorimiz 
oʻzining quyoshli iqlimi va qishloq xoʻjaligi 
hududlari tufayli yuqori oftob energiyasi salohiyatiga 
ega. Quyosh fermalarini joylashtirish uchun 
ushbu yerlardan foydalanish elektr quvvati ishlab 
chiqarishni oshiradi, koʻmir va gaz kabi anʼanaviy 
energiya manbalariga qaramlikni kamaytiradi.

Ikkinchidan, agrovoltaika qishloq xoʻjaligi 
uchun bir qancha imkoniyatlar yaratadi. Dalalarga 

quyosh panellarini oʻrnatish oʻsimliklar uchun 
soya va himoyani taʼminlaydi, bu, ayniqsa, yuqori 
harorat va quyosh nuri ekinlarga salbiy taʼsir 
koʻrsatishi mumkin boʻlgan issiq hududlarda 
muhimdir.  Shuningdek, agrovoltaikadan foy-
dalanish agrar tarmoqda suv sarfini kamaytiradi, 
chunki bugʻlanish kamayadi va tuproqdagi namlik 
saqlanib qoladi. 

Yana bir jihati, uning chorvachilikda 
qoʻllanilishi “yashil” maydonlarni kengaytiradi, 
choʻlu biyobonlarda boqilayotgan chorva mollari 
uchun tabiiy ozuqa yerlarini hosil qiladi, jazirama 
issiqda soya-salqin joy vazifasini oʻtaydi. 

Uchinchidan, agrovoltaikani rivojlantirish 
qishloqlarda yangi ish oʻrinlari yaratish va 
infratuzilmani rivojlantirishga xizmat qiladi. 
Quyosh fermalarini oʻrnatish va ularga 
xizmat koʻrsatish energetika, qishloq xoʻjaligi 
mutaxassislari oʻrtasida hamkorlikni talab qiladi, 
agrar sohaning rivojlanishi va iqtisodiy oʻsishiga 
yordam beradi. Fermerlar daromadi  oshadi. Ular 
ortiqcha energiyani sotishdan ham foyda olishi 
mumkin boʻladi.

Maʼlumki, 2023-yilda “Qayta tiklanuvchi 
energiya manbalaridan foydalanish toʻgʻrisida”gi 
qonunga oʻzgartish va qoʻshimchalar kiritilib, 
ularda agrovoltaikani rivojlantirish uchun ham 
qulay muhit yaratilishi nazarda tutilgan. Xususan, 
ushbu texnologiya yordamida ishlab chiqarilgan 
elektr quvvatlarini sotib olish uchun imtiyozli 
narxlar belgilangan.

Ayni paytda Oʻzbekistonda agrovoltaikani 
tatbiq etishga doir qator loyihalar amalga 
oshirilmoqda. Oʻtgan yili Toshkent viloyatida 
uzumzorda oʻrnatilgan tajribaviy loyiha ana 
shulardan biri sanaladi. Uning doirasida 10 
gektar maydonga quvvati 1 MVt.ga teng boʻlgan 
quyosh panellari oʻrnatildi va ular ostida uzum 
yetishtirildi.

Yaqin istiqbolda bu tajribani yanada 
kengaytirish choralari koʻrilyapti. Yuqorida 
qayd etilganidek, qayta tiklanuvchi energiya 
manbalarini koʻpaytirish boʻyicha ustuvor 
vazifalar yuzasidan oʻtkazilgan yigʻilishda joriy 
yilda 6 ta tumanda agrovoltaika usulida pilot loyi-
halarni boshlash vazifasi topshirildi.

Mazkur texnologiyani barqaror rivoj lantirish 
bir qator ishlarni amalga oshirishni ham kun 
tartibiga qoʻymoqda. Eng avvalo, agrovoltaika 
vositalarini oʻrnatish va ulardan foydalanishni 
tartibga solishni oʻzida mujassam etgan normativ-
huquqiy hujjatlarni takomillashtirish zarur. 
Bu borada Vazirlar Mahkamasining qarori 
tayyorlanayotgani ayni muddao boʻlmoqda.

Tabiiyki, ushbu hujjatda yangi tajriba davlat 
tomonidan qoʻllab-quvvatlanib, agrovoltaikani 
joriy etayotgan fermerlarga moliyaviy  va texnik 
yordam koʻrsatish, texnologiyaning samaradorligi 
va manfaatdorligini oshirish maqsadida olib 
borilayotgan tadqiqotlarni davom ettirish uchun 
zarur ilmiy-amaliy sharoit yaratish kabi masalalar 
ham oʻz ifodasini topadi.

ganidan buyon dehqonchilik bilan shugʻullanadi. 
6 sotix issiqxonasi ham bor. Bu yerda savbzavot 
va poliz  mahsulotlari yetishtiradi. Tomorqasidan 
orttirgan daromadi evaziga 4 farzandi oliy maʼlu-
motli va uyli-joyli boʻldi. Ular xalq xoʻjaligining 
turli tarmoqlarida mehnat qilmoqda. Yerga mehr 
bergan odam uchun ona zamin ham xazinasini 
ochadi, degan gap bejiz aytilmagan. Butun oilasi-
ni birgina tomorqa orqasidan  keladigan daromad 
bilan boqish uchun ham harakat qilish kerak. 

— Nafaqaga chiqqach, butun kuchimni 
yana shu issiqxonaga qaratdim. “Issiqxonadan 
toʻrt marta hosil olsa boʻladi”, de yishganida 
ishonmagandim, ammo uddalasa boʻlarkan. 
Faqat mehnat bilan. Oʻtgan yili  buni shaxsan 
oʻzim tajriba qilib koʻrdim. Sarimsoqpiyoz ekib, 
9 million soʻm daromad oldik, ortidan bodring 
ekdik. Undan keyin kartoshka, kartoshkadan 
boʻshagan yerda yana koʻkat yetishtirdik. 
Xullas, bir yilda 80 million soʻmga yaqin sof 
foyda oldik. 

Mehr berib harakat qilinsa, mehnatning 
tagi rohat. Bugungi kunda odamlar yerdan 
foydalanish va moʻmay daromad olish hadisini 
yaxshi olgan.

Laziz Joʻrayev 33 yoshda. U ham shu 
mahallada yashaydi. Yosh boʻlishiga  qaramay, 
 issiqxonada mahsulotlar yetishtirish  boʻ yi cha 
mahallada unga teng keladigani yoʻq. 

— 5 sotix yerimizda issiqxona qurib, ish 
boshladik. Oʻsha yili agrotexnikani yaxshi 
bilmaganim, ekin ekishda baʼzi jihatlarga 
eʼtibor qaratmaganim uchun hosilimiz 

uncha yaxshi boʻlmadi. Keyingi yili tajribali 
issiqxonachilar bilan maslahatlashib ish 
tutdik. Ular oʻrgatganidek qilib ekin ekdik. 
Parvarishini ham obi-tobida qildik. Natija 
chakki boʻlmadi. 2023-yilda barakali va moʻl 
hosil oldik, tomorqamizdan 6 tonna pomidor 
chiqdi. Sof foydamiz 50 million soʻmdan 
ziyod boʻldi. Oʻtgan yilning sentabr oyida 
yetishtirgan bodringdan 3 tonnaga yaqin hosil 
koʻtardik, daromadi 30 million soʻmdan oshdi. 
Bu yil hosildan yanada koʻproq daromad olishni 
koʻzlayapmiz.

Ha, yugurgan odam hech qachon quruq 
qolmaydi, intilganga esa tole yor. Yaxshi 
yashayman, oilamni toʻkin qilaman, de-
ganlarga qulay sharoitlar yaratib berilmoqda, 
imkoniyatdan unumli foydlanganlar esa 
xonadoniga fayz-u baraka olib kirmoqda. 

— Rabotak mahallasida yashovchilar 
tomorqasidan har yili barakali hosil oladi. 

Yaqinda aynan shu mahallaga viloyat hokimi 
kelib, aholi bilan suhbatlashdi va xonadonlar 
misolida mahallani “Bir mahalla — bir mahsulot” 
tamoyiliga ixtisoslashtirish, daromadni yanada 
oshirish, ekin turlarini koʻpaytirish va yiliga 4 
martagacha hosil olishni yoʻlga qoʻyish boʻyicha 
bir qancha koʻrsatma va topshiriqlar berdi, — 
deydi Buxoro tumani hokimi matbuot kotibi 
Murodjon  Qosimov. — Bunda, avvalo, “mahalla 
yettiligi” faollik koʻrsatishi, tomorqalardan 
samarali foydalanishni tashkil etish boʻyicha 
yangi tashabbuslarni ilgari surishi zarurligi ham 
taʼkidlandi. 

Chindan ham bugun odamlar yerdan 
foydalanish va moʻmay daromad qilish hadisini 
olgan. Galdagi vazifa esa ularning boshini 
biriktirib, muayyan maqsad sari yoʻnaltirish. 

Gulichehra DURDIYEVA,
 “Yangi Oʻzbekiston” muxbiri

buxoro tumanidagi 
Rabotak mahallasida 
yashovchi beshim 
Ahmedov tomorqasidan 
yaxshigina daromad 
olayotgan xonadon 
egalaridan biri. u 
qariyb 20 yildan buyon 
telekommunikatsiya 
bog‘lamasi korxonasida 
ishlaydi. Shu bilan birga, 
10 sotix tomorqasidan 
ham unumli foydalanib 
kelmoqda. hozir 
tomorqasining olti 
sotixiga kartoshka, to‘rt 
sotixiga sarimsoqpiyoz, 
piyoz va ismaloq ekkan.

— Hovlimizning bir qarichi ham boʻsh 
turmaydi. Turli mevali daraxtlardan tortib, 
poliz ekinlariyu koʻkatlargacha oʻzimiz 
yetishtiramiz. Roʻzgʻordan ortganini bozorda 
sotamiz. Mehnatimiz xonadonimizga baraka 
boʻlib kiryapti, — deydi  Beshim Ahmedov. 
— Imtiyozli kredit olib, tomorqa  uchun 
moʻljallangan kichik texnika vositalari xarid 
qilmoqchi edim, yaqin kunlarda bu rejam 
amalga oshadi. 

Rabotak mahallasida yashovchi Roʻzi ota 
Sherov hozir nafaqada. Koʻp yillar yongʻin xavf-
sizligi tizimida xizmat qilgan otaxon esini tani-

IMTIYOZ  — harakat uchun, 
MEHNAT  — baraka va baxt  uchun

QUYOSH FERMALARI
Ular tom usti va ostida qanday foyda keltiradi?

Abdurauf QORJOVOV, 
sharhlovchi

Yangi tajriba

Joylarda quyosh panellari 
oʻrnatish boʻyicha ishlarni 
yanada kengaytirish, 
aholining “yashil 
energiya”dan foydalanish 
borasidagi intilishlarini 
qoʻllab-quvvatlash 
muhim ahamiyatga ega. 
Bu boradagi innovatsion 
yondashuvlar yangi 
imkoniyatlarni yuzaga 
chiqaradi.

Physics Aviary platformasining muallifi amerikalik tadqiqotchi olim 

Frank Makkalli bilan ushbu virtual laboratoriya platformasini va simulyatsiya-
larni tarjima qilish hamda Oʻzbekiston taʼlim jarayoniga tatbiq etish boʻyicha 

kelishuvlarga erishildi.

Shahriyor 
MUHAMMADJONOV, 
Taʼlimni rivojlantirish respublika 
ilmiy-metodik 
markazi boʻlim boshligʻi

Texnologiya barcha jabhalarning ajralmas 
qismiga aylangan raqamli transformatsiya 
davrida taʼlim sohasi ham jiddiy oʻzgarishlarni 
boshdan kechirmoqda. Xususan, COVID 
pandemiyasi, ayniqsa, taʼlim jarayonini 
raqamlashtirish boʻyicha sezilarli oʻzgarishlarni 
amalga oshirishga turtki boʻldi. Albatta, bir 
necha oy ichida taʼlim beruvchilar va taʼlim 
oluvchilar oʻrtasida uzluksiz aloqa oʻrnatishga 
qodir boʻlgan aniq va izchil tizimni yaratish 
deyarli imkonsiz.

Masofaviy taʼlim shakllariga moslashish 
jarayonida yuzaga keladigan asosiy 
cheklovlarni bir nechta xarakterli jihatlar 
bilan tavsiflash mumkin: raqamli aloqa 
vositalari bilan jihozlashning, zarur raqamli-
elektron resurslarning yetarli emasligi, raqamli 
savodxonlikning pastligi, mustaqil taʼlim olish 
imkonini beruvchi platformalar va boshqa 
manbalar kamligi, oʻquv jarayonini tashkil etish 
va nazorat qilish tizimining samarasizligi va 
boshqalar.

Taʼlimni raqamlashtirish taʼlim oluvchilar 
faolligini oshirish, shaxsga qaratilgan taʼlim 
va yangi oʻqitish usullaridan foydalanishni oʻz 
ichiga oladi. Shuningdek, raqamlashtirish taʼlim 
tashkilotiga innovatsion oʻqitish usullaridan 
foydalanish imkonini beradi. Bu usullardan 
taʼlim oluvchilarga murakkab tushuncha va 
nazariya larni tushunishni osonlashtiradigan 
interaktiv taʼlim tajribasini yaratish uchun 
foydalanish mumkin. Raqamli vositalar va 
platformalarni oʻzlashtirish nafaqat taʼlim 
imkoniyatlarini kengaytiradi, balki raqamli 
muhitda tanqidiy fikrlash, muammolarni 
hal etish va muloqot qilish koʻnikmalarini 
rivojlantiradi. Shu bois, davlat siyosati va 
taʼlimni raqamlashtirishga sarmoya kiritish 
dunyo mamlakatlari, jumladan, Oʻzbekiston 
uchun ham muhim.

Bu boʻyicha bir qator rivojlangan davlatlar 
tajribasini alohida koʻrsatib oʻtish lozim. Turli 
mamlakatlardagi raqamlashtirish strategiyalari 
milliy xususiyatlarni hisobga oladi, lekin 
taʼlimning qulayligi va sifatini oshirish, 
taʼlim oluvchilarni raqamli jamiyatda hayotga 

Jumladan, oʻzbek xalqi, mamlakatimiz 
shaʼniga soʻnggi paytlarda aytilayotgan 
tuturuqsiz gaplar ostida ham baʼzi siyosiy 
rejalar yotgandek, “sayrayotgan” tillarning 
ildizi qandaydir manfur aʼzolarga borib 
taqaladigandek.

Axborot shunday jodugar xususiyatlarga 
egaki, u ommani oʻz vositalari orqali 

istalgan narsaga ishontirishi mumkin. 
Tekshirilmagan faktlarga esa aniq 
 faktlardan bexabar, kitobga oshnoligi yoʻq 
boʻlgan insonlar ikkilanmay ishonadi. 
Ming afsuski, xalqimiz orasida ham 
bundaylarning soni hanuz koʻp ekan.

Birgina misol, yaqindagina imperiya parast 
mamlakatning yerparast vakili tomonidan 
aytilgan oʻzbek xalqi tarixi haqidagi asossiz 
gaplarga ijtimoiy tarmoqlarda “Rostdan 
shunday boʻlsa-chi?”, deb ishonib oʻtirgan 
vatandoshlarimizni koʻrib hayratga tushdim, 
bundaylarga buyuk tarix, shonli millat vakili 
boʻlish qanchalik yarashadi?

Nahotki, umummilliy kayfiyatimizning 
darpardalari shunchalar nozik, shunchalar tez 
uchuvchan boʻlsa?! Nahotki, ayrimlarimizda 
eski tuzum epkinlaridan nafas olish istagi 
hanuz oʻlgani yoʻq?! 

Shuni hech qachon unutmaylikki, 
qaramlik har bir insonning eng avval oʻzidan 

boshlanadi. Qalbi qaramlik dardiga mubtalo 
boʻlmagan kishining tanasi hech qachon 
jismoniy qaramlikka koʻnikmaydi, aksincha, 
buni oʻylash ham uning vujudini tilkalab 
tashlaydi. Chunki erksizlikning har qanday 
shakli haqiqiy inson tabiatiga roʻshnolik olib 
kelmaydi.

Baʼzilarning dunyoqarashi haqida oʻy-
lab, choʻponlar orasida eshitganim bir 
uslub yodimga tushadi. Biror choʻpon 
ishonchli qoʻriqchi it saqlamoqchi boʻlsa, 
ishni qoʻshni choʻponlardan yoshi kattaroq 
urgʻochi it olib kelishdan bosh lar ekan. 
Biroq unga qoʻylarini butunlay ishonib 
tashlab keta olmas, shunga qaramay, 
yaxshi yedirib, yaxshi qarar ekan. Sababi, 
u bundan oldin boshqa yerning “havosini 
olgan”, agar sharoit u yerdan yomon 
boʻlsa, ketib qolish xavfi yuqori boʻlar 
ekan. Haqiqiy sadoqatli choʻpon itni ana 
shu itning bolalaridan tarbiyalar va ularga 

chorvasini bemalol topshira olar ekan. 
Shuningdek, unga  onasiga qilingani kabi 
eʼtibor qilishning ham hojati qolmas ekan. 
Axir u tugʻiliboq koʻrgan makoni shu va 
bundan yaxshisini umrida koʻrmagan. 
Koʻrmagan boʻlsa, qayerga ham keta olar 
edi?

Choʻponlarning mazkur usulini nega 
eslatdim? Sababi, biz ham boshqalarning 
bergan qandiga uchib, devorimizdagi mixga 
ilingan talqonimizga noshukrlik qilmaylik. 
Ularning uslubi bilan choʻponlarning uslubi 
orasida farq yoʻq — kelajak avlodlar erkining 
uvoliga qolib ketmaylik.

Chegaralari, chegaralaridagi posbonlari, 
tuprogʻiyu dehqonlari, yomgʻirlari, qorlari, 
yaxshi-yomon — barcha insonlari — 
hamma-hammasi faqat oʻzimizniki. Shunday 
ekan, ota-bobolarimiz ne mashaqqatlar bilan 
poklagan bu tuproqni nopok qadamlardan 
himoya qila olmasak, bu biz uchun uyat 
emasmi?

Doʻstlarim, tildoshlarim, havodosh larim, 
Vatan himoyasi haqida gap ketar ekan, xoh 
internet boʻlsin, xoh hayotda boʻlsin, uni 
himoya etolmay, tilimizni yutib yashashdan 
ham doim uyalaylik!

Jonibek ALIJONOV,
“Yangi Oʻzbekiston” muxbiri

tayyorlash, bilim va koʻnikmalarini oshirish 
asosiy maqsad  hisoblanadi. Masalan, Yevropa 
Ittifoqi aholining barcha qatlamlarida raqamli 
koʻnikmani oshirish va taʼlim jarayoniga 
raqamli texnologiyalarni joriy etishga qaratilgan 
“Raqamli taʼlim — 2021-2027” strategiyasini 
faol amalga oshirmoqda. Finlyandiya 
umumiy oʻrta taʼlim muassasalarida oʻyin 
(geymifikatsiya)ga asoslangan oʻqitish usullari 
va raqamli vositalardan faol foydalaniladi, bu 
esa taʼlim oluvchilarga nafaqat nazariy bilim, 
balki amaliy koʻnikmalarni ham rivojlantirish 
imkonini beradi.

Estoniyadagi umumiy oʻrta taʼlim muas-
sasalari zamonaviy vositalar va texnologiyalar 
bilan jihozlangan, oʻquv rejalariga esa 
boshlangʻich sinflardan boshlab dasturlash 
kurslari kiritilgan. Shuningdek, barcha yoshdagi 
taʼlim oluvchilar uchun koʻplab onlayn taʼlim 
resurslarini taklif qiladi. Buning natijasida 
Estoniya taʼlimni raqamlashtirish boʻyicha 
jahon reytingida yetakchi oʻrinlardan birini 
egallamoqda.

Taʼlim sohasidagi innovatsiyalari bi-
lan mashhur boʻlgan Singapur davlati 
“FutureSchools@Singapore” dasturini joriy 

qildi. Ushbu dastur innovatsion oʻqitish 
usullarini ishlab chiqish va taʼlim  oluvchilar 
oʻrtasida mustaqil taʼlim va tanqidiy fikrlashni 
rivojlantirishga yordam beradigan shaxsga 
yoʻnaltirilgan taʼlim muhitini yaratish uchun 
raqamli texnologiyalar qoʻllaniladigan 
kelajak maktablari barpo etishga qaratilgan. 
Finlyandiya umumiy oʻrta taʼlim muassasalari 
oʻquv dasturining bir qismi sifatida raqamli 
savodxonlik fanini oʻz ichiga olgan taʼlim 
tizimi bilan mashhur boʻldi.

Bu loyihalar orqali mamlakatlar raqamli 
koʻnikmalarni rivojlantirish, taʼlim sifati 
va qulayligini oshirish hamda tez oʻzgarib 
borayotgan texnologik dunyoda ishlashga 

qodir ishchi kuchini tayyorlashga eʼtibor 
qaratish bilan birga, oʻz taʼlim tizimlariga 
raqamlashtirishni qanday moslashtirayotganini 
koʻrsatadi.

Zamon talabidan kelib chiqib, mam-
lakatimizda barcha tarmoq va sohalarda, eng 
avvalo, davlat boshqaruvi, taʼlim va sogʻliqni 
saqlash tizimlarini raqamlashtirish boʻ yicha 
kompleks chora-tadbirlar amalga oshirilmoqda. 
Misol uchun, oʻtgan yilning oʻzida taʼlim, davlat 
boshqaruvi, bank, moliya, geologiya, kadastr 
kabi sohalarni raqamli transformatsiya qilish 
doirasida 100 ta dasturiy loyiha ishlab chiqilgan. 
500 dan ziyod yangi IT kompaniyalari tashkil 
etilib, sohaga 475 million dollar toʻgʻridan 
toʻgʻri xorijiy investitsiya kirib kelgan. 

Taʼlim muhitini raqamli oʻzgartirish 
Oʻzbekistonda taʼlimni barqaror rivojlan-
tirishning asosiy yoʻnalishlaridan biri 
hisoblanadi. Ushbu yoʻnalish taʼlim sifati 
va boshqarish bilan bogʻliq muammolarni, 
masofaviy va mustaqil taʼlimni hamda raqamli 
pedagogikani rivojlantirishda qoʻl keladi. 
Bundan tashqari, taʼlim oluvchi, taʼlim beruvchi 
va ota-onaning yoshiga bogʻliq psixologik-
pedagogik xususiyatlariga moslashtirilgan 

raqamli taʼlim resurslar kontentini yaratish 
koʻzlangan. 

Ushbu islohotlarning davom ettirilishi 
hamda Prezidentimiz belgilab berayotgan 
ustuvor vazifalar ijrosi sifatli taʼminlanishi 
yurtimizda taʼlimning yuqori choʻqqilarga 
chiqishiga, eng asosiysi, yoshlarimiz 
xalqaro miqyosda raqobatbardosh kadr 
boʻlib yetishishiga xizmat qiladi. Davlatimiz 
rahbari qarori bilan tashkil etilgan Taʼlimni 
rivojlantirish respublika ilmiy-metodik 
markazi ham ushbu maqsadlarga erishishda 
oʻz hissasini qoʻshishni boshlab, bu 
yoʻnalishda taʼlim sohasining lokomotivi 
vazifasini bajarishga kirishgan.

Xususan, Markaz zamonaviy va samarali 
taʼlim tizimini yaratishga intilib, raqamli 
taʼlimni faol rivojlantirmoqda. Ushbu 
jarayonning bir qismi sifatida asosiy ustuvor 
yoʻnalishlar belgilanmoqda.

Birinchi — taʼlimga oid axborot tizimlarini 
integratsiyalash va yagona taʼlim platformasini 
joriy etish. Asosiy maqsad — barcha taʼlim 
tizimidagi axborot tizimlarini oʻzaro, jumladan, 
boshqa axborot tizimlari hamda virtual 
laboratoriya kabi platformalar bilan toʻliq 
integratsiya qilish orqali takomillashtirish, 
ulardan yagona kirish nuqtasi orqali foydalanish 
imkoniyatini yaratish hamda umumiy oʻrta 
taʼlim muassasalarida raqamli taʼlimni 
rivojlantirish maqsadida yagona integrallashgan 
taʼlim platformasini amaliyotga tatbiq etish.

Ikkinchi — raqamli taʼlim resurslarining 
sifat va samaradorligini baholash. Bunda raqamli 
taʼlim resurslari va ulardan foydalaniladigan 
pedagogik dasturiy vositalarga qoʻyiladigan 
yagona talab ishlab chiqiladi hamda barcha 
maktab darsliklari, jumladan, yangi avlod 
darsliklari raqamli shaklga oʻtkazilishiga 
erishiladi. Raqamli taʼlim resurslari ishlab 
chiqilgan talab lar va xalqaro standartlarga 
mosligini ekspertizadan oʻtkazish mexanizmi 
yoʻlga qoʻyiladi. Shu jumladan, barcha raqamli 
taʼlim resurslarining sifat va samaradorligini 
baholash jarayonini toʻliq raqamlashtirish 
orqali monitoringi yuritiladi.

Uchinchi — pedagog kadrlarning raqamli 
kompetensiyalarini rivojlantirish. Ushbu 
yoʻnalishda pedagog kadrlarning zamonaviy 
pedagogik texnologiyalar, oʻqitishning inno-
vatsion usullari hamda dars jarayonida interfaol 
taʼlim resurslari va usullaridan foydalanish 
boʻyicha koʻnikmalarini shakllantirish maq-
sadida raqamli kompetensiyalarini uzluksiz  
rivojlantirib borish mexanizmini yoʻlga qoʻ yish, 
shuningdek, pedagog kadrlarning ommaviy ochiq 
onlayn kurslardan foydalanish imkoniyatini 
kengaytirish hamda raqamli savodxonlik 
boʻyicha mahalliy va xalqaro sertifikatga ega 
boʻlishlariga koʻmaklashishni oʻz ichiga oladi.

Toʻrtinchi — innovatsion texnologiyalar 
bilan jihozlash boʻyicha takliflar ishlab chiqish. 
Maqsad umumiy oʻrta taʼlim muassasalarida 
innovatsion pedagogik texnologiyalar, mul-
timediali va interfaol taʼlim resurslari, taʼlim 
oʻyinlari, virtual laboratoriya va shu kabi 
yangi raqamli texnologiyalardan foydalanishni 

kengaytirish maqsadida zaruriy texnik jihozlar, 
dasturiy vositalar bilan taʼminlash boʻyicha 
ilmiy asoslangan taklif va tavsiyalar ishlab 
chiqish hamda ularning elektron monitoringini 
yuritish tizimini joriy etish.

Beshinchi — taʼlimda sunʼiy intellekt 
texnologiyalaridan foydalanish. Jumladan, 
umumiy oʻrta taʼlim muassasalarida muhitni 
yaxshilash, dars samaradorligini tahlil 
qilish, vaqtdan unumli foydalanish, bulling 
(zoʻravonlik)ning oldini olish, oʻqituvchilarning 
darsdagi ishtirokini psixologik tahlil qilish 
jarayonini sunʼiy intellektga asoslangan 
dasturiy vositaga ega kameralar orqali elektron 
monitoringini yuritish va umumiy oʻrta taʼlim 
muassasalari rahbariyatini avtomatik ravishda 
xabardor qilish mexanizmini joriy etishga 
erishish. Taʼlim oluvchilarning mustaqil 
taʼlim olishini rivojlantirish, shaxsiy taʼlim 
trayektoriyasini aniqlash, moslashuvchan va 
shaxsga yoʻnaltirilgan taʼlimni tatbiq etishda 
sunʼiy intellekt texnologiyalaridan foydalanish 
amaliyotini yoʻlga qoʻyish.

Ushbu yoʻnalishlar doirasida markaz 
tomonidan taʼlim jarayoniga zamonaviy 
pedagogik dasturiy vositalarni joriy etish 
maqsadida hozirgi kunda koʻplab xorijiy 
tashkilotlar va taʼlim platformalari bilan 
hamkorlik qilish va ularni oʻrganish, tahlil 
qilish, maqbullarini Oʻzbekiston taʼlim 
jarayoniga jalb qilish boʻyicha bir qator ishlarni 
bajarishga oid istiqbolli loyihalar amalga 
oshirilmoqda. Jumladan, Markaz va AQSHning 
Kolorado Boulder universiteti korporativ 
boshqaruv kengashi oʻrtasida oʻzaro anglashuv 
memorandumi imzolandi. Memorandumga 
koʻra, Kolorado Boulder universitetiga tegishli 
Phet platformasidagi simulyatsiyalarni, 
ulardan foydalanish yoʻriqnomasi va metodik 
qoʻllanmalarni oʻzbek, qoraqalpoq, qozoq, 
qirgʻiz, tojik, turkman, rus (qardosh) tillariga 
toʻliq tarjima qilish, PhET bilan birgalikda 
hududlarda oʻqituvchilar va boshqa manfaatdor 
tomonlar bilan seminar, trening, konferensiyalar 
tashkil qilish, yangi simulyatsiya lar yaratish va 
yangilash jarayonini tashkil qilishda ishtirok 
etish, oʻquv darsliklarida simulyatsiyalarga 
QR-kod yoki boshqa vositalar orqali havolalar 
qoldirishdan iborat. 

Shuningdek, Physics Aviary platformasining 
muallifi amerikalik tadqiqotchi olim Frank 
Makkalli bilan ushbu virtual laboratoriya 

platformasini va simulyatsiya larni tarjima qilish 
hamda Oʻzbekiston taʼlim jarayoniga tatbiq 
etish boʻyicha kelishuvlarga erishildi.

Ushbu jarayonlarni xalqaro moliya ins-
titutlari va donor tashkilotlarning grant mab-
lagʻlari hisobidan amalga oshirish boʻyi cha 
muzokaralar olib borilmoqda.

Fizika, kimyo, biologiya fanlarini chuqur 
oʻrganishga moʻljallangan didaktik materiallar 
va multimedia mahsulotlarining yangi avlodini 
tayyorlash maqsadida Maktabgacha va maktab 
taʼlimi vazirligi huzuridagi Innovatsiya, 
texnologiya va strategiya markazi bilan 
hamkorlikda “Pedagogik mahorat va taʼlim 
texnologiyalari (Phet, Kahoot, Nearpod)” 
boʻyicha oʻzbek va rus tillarida oʻquv-uslubiy 
qoʻllanma ishlab chiqildi, tabiiy fanlar 
boʻyicha alohida qoʻllanmalar yaratish ham 
rejalashtirilgan.

Hozirgi kunda taʼlimga oid elektron 
resurslar 2017-yil 10-noyabrda tasdiqlangan 
Oʻzbekiston Respublikasining davlat standarti 
“Elektron taʼlim” milliy tizimiga kiritiladigan 
elektron metodik komp lekslar va boshqa taʼlim 
resurslariga muvofiq  ishlab chiqish koʻzda 
tutilgan. Biroq ushbu standartda belgilangan 
baʼzi talab lar eskirgani, yangi texnologiyalar 
vujudga kelgani tufayli uni yangi tahrirda ishlab 
chiqishga zarurat paydo boʻldi. 

Qisqa muddatda markazimiz tomonidan 
Raqamli taʼlim resurslari va ulardan foy-
dalaniladigan dasturiy vositalarga qoʻyiladigan 
umumiy talablar ishlab chiqildi. Talablarni 
ishlab chiqishda respublikamizdagi mavjud 
standartdan tashqari 10 dan ortiq raqamli taʼlim 
resurslariga oid xalqaro va xorijiy davlatlarning 
standartlari tahlil qilindi.

Ushbu talablar taʼlimga oid multimedia va 
raqamli resurslarni yaratish hamda ulardan 
foydalanish boʻyicha yondashuvlarni, umumiy 
texnik talablarni joriy qilish maqsadida ishlab 
chiqildi. Shuningdek, talablarni belgilash orqali 
innovatsion taʼlim resurslaridan foydalanishni 
tartibga solish, axborot-kommunikatsiya tex - 
nologiyalarini qoʻllash, taʼlim sifati va sa-
maradorligini oshirish, taʼlimda virtual muhit 
yaratish, xalqaro tajribada qoʻllanayotgan 
pedagogik texnologiyalardan samarali foy-
dalanishga qaratilgan.

Bundan tashqari, multimedia va raqamli 
taʼlim resurslaridan foydalanish vositalariga 
ham talablar keltirilgan boʻlib, unga koʻra, 
ushbu vositalar LMS, onlayn kurs, chat-bot 
(ChatGPT, Socra AI va boshqalar) va virtual 
yordamchilar, simulyatsiya yoki virtual 
laboratoriya shaklidagi dasturiy mahsulot 
(veb, mobil yoki kompyuter ilovasi) boʻlishi, 
uni ishlab chiqishda sunʼiy intellekt (AI), 
bulutli texnologiyalar, geymifikatsiya, virtual, 
toʻldirilgan va aralash reallik (VR, AR va MR) 
hamda boshqa innovatsion texnologiyalardan 
foydalanish, shuningdek, mualliflik vositalari 
(Authoring tools) yordamida ishlab chiqilishi 
inobatga olingan.

Raqamli taʼlim resurslarining taʼlim stan-
darti maqsadi, oʻquv dasturlariga mosligi, 
sifatini baholash keng qamrovli jarayon boʻlib, 
mazmuni (kontenti), uslubiy va texnologik 
ekspertizasini oʻz ichiga oladi.

Taʼlimga oid multimedia va raqamli re-
surslarning taʼlim maqsadiga muvofiqligi, 
ularning samaradorligini baholash, tahlil qi-
lish markaz tomonidan amalga oshirilishi 
belgilanmoqda.

Bu yoʻnalishlar Oʻzbekistonda raqamli davr 
muammolariga javob bera oladigan zamonaviy, 
inklyuziv va samarali taʼlim tizimini yaratishga 
qaratilgan raqamli taʼlimni rivojlantirish uchun 
asos boʻlib xizmat qiladi.

Dunyo toʻrtinchi sanoat inqilobi davriga oʻtdi, bu esa koʻplab faoliyat 
turlarini amalga oshirish uchun oldimizga alohida shartlar qoʻymoqda. 
Avvalo, sanoat sohasi va umuman, iqtisodiyot sektori oʻzgarishlarga ega 
boʻladi, ammo malakali kadrlar tayyorlamasdan bu sohalarni oʻzgartirish 
mumkin emas. Global raqamlashtirishga eʼtibor qaratgan holda, sohalar 
boʻyicha kadrlarni tayyorlashda taʼlimni rivojlantirish boʻyicha yangi 
strategiya ishlab chiqish, jumladan, oʻqitishning zamonaviy shakl va 
uslublarini joriy etish, taʼlim tizimini raqamlashtirish eng dolzarb 
masalalardan biri, desak mubolagʻa boʻlmaydi.

Yoshlar minbari

BeG‘AmlIk HAm QARAmlIkdIRBugun dunyoda har qanday 
siyosiy guruhlarning asosiy 
quroli axborot boʻlib qoldi. 
Eʼtibor bersangiz, hozirgi 
nizolar bir mamlakat 
qoʻshinlarining boshqa 
mamlakat chegaralariga 
bostirib kelishi bilan emas, 
aynan internet maydonida 
turli igʻvolar uyushtirishdan 
boshlanmoqda.  
XXI asr — internet asri,  
deb bejiz aytilmayapti.

Ularning yechimi zamonaviy va sifatli ta’limda

Tahlil

RAQAMLI  DAVR  MUAMMOLARI

Gazetaning yetkazib berilishi uchun obunani rasmiylashtirgan 
tashkilot javobgar. 

Gazetaning poligrafik jihatdan sifatli 

Yana bir yangilik — yaqinda Eronning Tehron shahrida boʻlib oʻtgan 
42-FAJR kinofestivaliga jahonning 87 davlatidan 621 ta film joʻnatilgan edi. 

Ular orasida “Abdulla  Oripov” filmi ham bor. 
www.yuz.uz yuz.uznews yuz.uz_news yuzyuz_official

Biz esa qahramonimiz mulohazalariga 
javoban shunday fikr bildirdik: qalb tugʻyoni 
bitmas-tuganmas iztirob-u kashfiyotlar, 
munojatlar bulogʻidir. Unga talpingan 
har lahzamiz beparvolikka, yovuzlikka 
va jaholatga qarshi koʻtargan isyonimiz, 
maʼrifiy-maʼnaviy inqilobimizdir. Mazkur 
suhbatimiz ana shu talpinishlar, izlanishlar 
maydoni sari tashlangan bir qadam boʻlsa, 
ajab emas... 

— Yaqinda Serbiyada Emir Kusturitsa 
tashkil qilgan “17-Kustendorf” xalqaro 
kinofestivalida hakamlar hayʼati aʼzosi 
sifatida ishtirok etdingiz. Muhokamalar 
chogʻida zamonaviy kino dunyosidagi 
qaysi muammo va yutuqlar alohida qayd 
etildi? Mazkur kinofestival gʻoliblarining 
qanday oʻziga xos jihatlarini aytib oʻtgan 
boʻlardingiz?

— Avvalo, Yevropaning shunday nufuzli 
kinofestivalida asosiy hakamlar hayʼati 
safidan joy olganimdan juda xursandman. 
Mazkur festival haqida ozgina maʼlumot berib 
oʻtcam. Jahon kino afsonasi Emir Kusturitsa 
tashkil qilgan “Kustendorf” xalqaro 
kinofestivali 2008-yildan buyon oʻtkazib 
kelinadi. Festival dasturidan badiiy filmlar 
namoyishi va musiqiy chiqishlar joy olgan. 
Kinofestivalning bosh sovriniga — “Oltin 
tuxum” (serbcha — “Zlatno jaje”), ikkinchi 
va uchinchi sovrinlarga esa kumush va 
bronza tuxumlar taqdim etiladi. Shuningdek, 
eng yaxshi operatorlik ishi uchun “Vilko 
Filach” mukofoti beriladi. “Kustendorf” 
festivali, asosan, yosh kinorejissyorlar ijodiga 
bagʻishlanadi. Biroq ular orasida taniqli 
mualliflar ham bor. Emir Kusturitsaning 
soʻzlariga koʻra, ushbu tadbirni tashkil 

Milliy kino

qilishga uni kinematografiya va mualliflik 
kinolari rivojiga xavf tugʻdirayotgan saviyasi 
“yengil” filmlar undagan. 

Bu yilgi festival haqida gapiradigan 
boʻlsam, asosiy koʻrikka har tomonlama 
zoʻr ishlangan 17 ta film saralangan. Ular 
orasida oʻzbekistonlik yosh rejissyor Sherzod 
Nazarovning “Ipak yoʻlida” nomli filmi ham 
bor. Har bir film oʻziga xos gʻoya va badiiy 
qimmatga ega. Ularning aksariyati Yevropa 
davlatlarida suratga olingan boʻlsa-da, 
filmda berilgan milliy kaloritdan qaysi davlat 
mahsuloti ekanini bilib olish qiyin boʻlmadi. 
Uch kun davomida har kuni 5-6 tadan film 
koʻrib, jiddiy muhokama qildik. 

Jahon kinosining ilgʻor vakillari bilan 
bir qatorda hakamlik qilish men uchun katta 
tajriba boʻldi. Chunki nafaqat oʻzimizda, balki 
kino sanʼati kuchli rivojlangan davlatlarda 
ham tanlov yakunida gʻoliblarga faqat sovrin 
topshiriladi, nima sababdan oʻrin berilgani 
izohlanmaydi. Bu festivalda esa film uchun 
berilayotgan har bir ballni asoslash, hatto 
uni yozma ravishda topshirish majburiy 
ekan. Nima sababdan aynan shu filmga 
sovrin berilgani izohlanarkan. Bu barcha 
ishtirokchilar uchun muhim, deb oʻylayman. 
Chunki fes tivalning shu tarzda oʻtkazilishi 
orqali har bir ishtirokchi oʻz asarining yutuq 
va kamchiliklari hakamlar hayʼati tomonidan 
qanday baholanganini bilishi, gʻolib boʻlgan 
filmning qaysi jihati hayʼat aʼzolari eʼtiborini 

tortganini oʻrganishi, tajriba orttirishi 
mumkin. Shuningdek, tanlovning shaffof 
boʻlganiga ishonch hosil qiladi. 

Muhokamalar chogʻida zamonaviy kino 
dunyosidagi bir qancha muammo va yutuqlar 
alohida taʼkidlab oʻtildi. Jumladan, dunyo 
kinosi, ayniqsa, Gʻarb kinosi franshiza 
kinolari va blokbasterlar orqasidan yugurib, 
badiiylikni yoʻqotib qoʻyayotgani, katta 
mablagʻ topayotgan chet el filmlarida 
tabiiylik koʻzga tashlanmayotgani, bu esa, 
oʻz navbatida, kinoning sanʼat emas, sanoatga 
aylanib borayotgani toʻgʻrisida gaplashdik. 
Kinematografiyada yangi texnologiyalarni 
qoʻllash yutuq boʻlsa-da, undan haddan ortiq 
foydalanish kinoni haqiqiy hayotdan ayirib 
qoʻyayotgani haqida fikrlashdik. Festivalda 
ishtirok etgan filmlarni baholashda ham 
ularning shu jihatlariga eʼtibor berdik. 

Masalan, hindistonlik Vivek Raining 
“Shanti” filmi juda tabiiy chiqqan. 

Aktyorlarning ijrosi shu qadar mahoratli 
ediki, ular bu rollarni oʻynamagan, balki 
film ichida yashagan, degan taassurot paydo 
boʻldi. Hayotiy voqealarga asoslangan 
kichik hikoya orqali ajoyib syujet oʻy-
langan. Yana bir muhim jihati shundaki, 
bu film anʼanaviy hind kinosi standartlarini 
buzgani holda, kam sonli personajlar hamda 
kameraning sekin harakati orqali hayajonli 
kinoni yarata olgan.

— Kunlar ilib, Navroʻz sogʻinchi 
yurakni oʻrtay boshlagan kezlarda 
Oʻzbekiston Qahramoni, xalq shoiri 
Abdulla Oripovning tavallud kunini ham 
nishonlaymiz. 2023-yilda “Abdulla Oripov” 
badiiy filmini suratga olgan edingiz. 
Jarayonda sevimli shoirimiz yashagan 
qadimgi uyni qaytadan qurdirgan ekansiz. 
Tomoshabinlarning taʼkidlashicha, lav-
ha larning 80 foizi hayotiy voqealarga 
asoslangan. Zimmangizga olgan katta 
masʼuliyat yukidan qanchalik qutuldim, 
deb oʻylaysiz? 

“Oʻylaymanki, agar 
virtual olam filmlari 
yaratilsa, shunda jahon 
kinosida yana inqilob 
sodir boʻladi. Aslida, 
kinoda inqilob boʻlishi 
uchun har sohada: 
adabiyotda, sanʼatda, 
sanoatda ilgʻor fikrlar, 
yangi texnologiyalar 
koʻpayishi, umuman, 
har bir jabhada 
oʻzgarish boʻlishi 
kerak. Shundagina 
kinoda ham inqilobni 
kutsak boʻladi”, deydi 
kinorejissyor 
Muzaffar ERKINOV.

yOXud kinOdA inqilOb qilA OlAdigAn OdAM 
PAydO bO‘lMAgunchA, biz — kAttA AVlOd nOROziligiMizni 

bildiRAVeRiShiMiz keRAk
bilan yelkadosh boʻlgan, kurashgan 
shaxs lar obrazini yaratishda sizga 
kimlar va qanday manbalar yordam 
berdi? Jarayonda hayratga solgan yangi 
maʼlumotlar ham uchradimi?

— Birinchi ishimiz buyuk shoirni 
yaqindan bilgan kishilar bilan suhbatlashish 
boʻldi. Eng avvalo, Abdulla Oripovning 
oila aʼzolari: Hanifa aya, qizlari, singillari, 
jiyanlari, shogirdlari bilan uchrashib, Abdulla 
aka haqida birov bilgan, birov bilmagan 
maʼlumotlarni toʻpladik. Buning uchun 
ulardan minnatdorman. Vaqtlarini ayamay, bor 
bilganlarini gapirib berishga harakat qilishdi. 
Ayniqsa, Hanifa aya tasvirga olish jarayonida 
doim yonimizda boʻldi. Yaqinlardan olingan 
maʼlumotlardan tashqari biz arxivga borib, 
Abdulla Oripovga bogʻliq hujjatlar bilan 
tanishdik, kerakli materiallarni yigʻdik. 
Abdulla Oripovning sheʼriy toʻplamlari, ulugʻ 
shoir haqida yozilgan maqolalar, chop etilgan 
kitob larni oʻrganib chiqdik. Shundan soʻng 
ssenariy yozishga kirishdik. 

Albatta, Abdulla Oripovdek buyuk 
shaxsni xalqimiz yaxshi taniydi, asarlarini 
sevib oʻqiydi, sheʼrlarini yod oladi. Men ham 
Abdulla Oripov sheʼriya tining muxlisiman. 
Ilgari faqat shoir sifatida bilar edim, lekin 
filmni ishlash jarayonida bu insonni oʻzim 
uchun qayta kashf qildim. Uni nafaqat shoir, 
balki jonkuyar doʻst, mehribon ota, suyukli 
umr yoʻldosh, saxovatpesha va oqibatli 
inson, yuksak fazilatlar sohibi ekanini bildim. 
Meni hayratga solgan maʼlumotlar juda koʻp 
boʻldi. Ulardan biri Abdulla akada qandaydir 
ilohiy his borligi edi. Yaqin insonlarining 
aytishicha, Abdulla aka biror voqea sodir 
boʻlishini oldindan his etar ekan. Misol 
uchun, bir shogirdi shunday dedi: “Bir kuni 
qizim ogʻir betob boʻlib qoldi. Kasalxonaga 
yotqizdim. Pulim yoʻq. Nima qilishni bilmay, 
bir ahvolda ishga bordim. Oʻsha payt Abdulla 
aka Yozuvchilar uyushmasi raisi edi. Yoʻlakda 
koʻrishib qoldik. Qanday his qildi, bilmadim. 
Qoʻlimdan ushlab, xonasiga bosh ladi va 
yonidan bir dasta pul chiqarib, “Tortinmay 
ishlating, inson insonga dalda boʻlishi kerak”, 
dedi ustoz. Haligacha oʻsha payt da pulga 
muhtojligimni qayerdan bilgani men uchun 
qorongʻi”, dedi u. Bunday voqealarni koʻp 
eshitdik. Lekin kinoda vaqt chegarasi borligi 
uchun shoirning bu qirralarini kengroq 
koʻrsatishga imkon boʻlmadi. 

— “Bu dunyoda barchaning oʻz 
Puankaresi bor. Har kim umri davomida 
uning gipotezasini yechishga urinadi”, 
deydi “Puankare” filmi qahramoni alam 
bilan. “Igna bilan quduq qazish”ga chogʻ-
langan ilm-maʼrifat kishilarining achchiq 
iztiroblari, orzu-armonlarini tirik chilik 
tashvishiga almashgan qalblar nadomatini 
tasvirlaydigan lavhalarni suratga olishda 
siz qaysi taqdirlar zarbasi va saboqlaridan 
xulosa chiqardingiz? 

— “Puankare” asari taniqli yozuvchi va 
ssenarist Abduqayum Yoʻldoshev  qalamiga 

— Ha, haqiqatan ham shunday boʻldi. 
 Abdulla Oripovning hayoti va ijodini 
real tasvirlash uchun uning bolalikda 
yashagan uyini, uy oldidagi hovuzni qayta 
tiklashimiz kerak edi. Umuman, nafaqat uy 
va hovuz, balki filmni olish jarayonida davr 
muhitini yaratish uchun yaqin tarixga koʻp 
bora murojaat qilishimizga toʻgʻri keldi. 
Kadrda tarixni jonlantirish uchun oʻnlab 
dekoratsiyalar qurildi. Filmning hayotiy 
voqealarga asoslangani borasida shuni 
aytishim kerakki, film qahramoni Abdulla 
Oripov toʻqima obraz emas, u bizning 
davrimizda yashagan, millatimiz ardoqlagan, 
Oʻzbekiston Qahramoni, qoʻyingki, Davlat 
madhiyasini yozgan ulugʻ shoir boʻlgan. 
Bunday inson haqida film yaratishda, 
albatta, toʻqima sahnalarga emas, hayotda 
sodir boʻlgan real voqealarga asoslanmasak 
boʻlmas edi. Biografik film yaratish muallif 
va rejissyordan katta masʼuliyat talab qiladi. 

Film tomoshabinlarga taqdim etilgandan 
soʻng maqtovlar bilan birga, ozmi-koʻpmi 
dashnom eshitishga ham toʻgʻri keldi. 

Filmni yaratish jarayonida Abdulla 
Oripov kabi buyuk shaxslarning hayoti 
juda sermazmun boʻlishiga amin boʻldik. 
Ularning har oʻtgan kunini bitta ssenariy qilsa 
boʻladi. Filmda Abdulla Oripovning nafaqat 
shoir, balki inson sifatidagi koʻp qirralari 
ochilmadi, baʼzi sahnalar qisqartirildi, uning 
bolaligi, talabalik yillari, ijodiy faoliyati 
haqida ikki soatlik film ishlandi, xolos. 
Biroq  Abdulla Oripov haqida bilganlarimizni 
ssenariy qilsak, uning  hayoti va ijodi haqida 
bitta emas, bir  nechta film olish, koʻp qismli 
serial yaratish mumkin. 

 Yana bir yangilik — yaqinda Eronning 
Tehron shahrida boʻlib oʻtgan 42-FAJR 
kinofestivaliga jahonning 87 davlatidan 621 
ta film joʻnatilgan edi. Ular orasida “Abdulla 
 Oripov” filmi ham bor. 

— Ulugʻ shoir yashagan davr muhitini 
tasvirlashda jasur va oʻtyurak ijodkor 

ABDULLA ORIPOVNING 
HAR BIR O‘TGAN KUNINI ALOHIDA 

film qilsa bo‘ladi

mansub. Bu asarni menga adabiyotshunos 
olim Shuhrat Rizayev tavsiya qilgan. 
Asarni birinchi oʻqishimdayoq uni film 
qilishni niyat qilganman. Bu niyatimga 
yetti yil deganda erishdim. Ushbu filmda 
oʻzingiz aytib oʻtganingizdek, ilm-maʼrifat, 
ijod kishilarining maishiy  tashvishlarga 
oʻralashib, oʻz orzu-umidlarini roʻyobga 
chiqara olmagani, mashaqqatli mehnat-u 
achchiq iztiroblari aks etgan. Ilmli inson 
doim buyuklikka intiladi. U bu yoʻlda 
hayotning quvonch-u tashvishlaridan voz 
kechadi, yangi kashfiyot yoxud buyuk ijod 
namunasini yaratib, olamga tanilish uchun 
umrini baxshida etadi. Biroq oʻzbekchilik, 
deyishadi-ku, toʻy, turmush, roʻzgʻor, 
bola-chaqa, quda-anda, maʼraka va hokazo 
tashvishlar girdobiga koʻmilib qoladi va 
oxir-oqibat orzu armonga aylanadi. Hayotda 
shunday boʻlmayaptimi? Filmning asosiy 
gʻoyasi ham shu: Xorazmiy, Fargʻoniy, 
Abu Rayhon Beruniy, Ibn Sino, Forobiy, 
Mahmud Zamaxshariy, Imom Buxoriy, 
Burhoniddin Margʻinoniy, Imom Termiziy, 
Abu Mansur Moturidiy,  Mirzo Ulugʻbek, 
Alisher Navoiy kabi ilm-u hikmat borasida 
butun dunyoga mashhur ajdodlarimiz 
boʻlgan. Nega bugun oʻzbek millatidan 
dunyoga mashhur olimlar, ixtirochilar 
yetishib chiqmayapti? Buning sababi ni-
mada? Abduqayum Yoʻldoshevning hiko-
yasi asosida ishlangan “Puankare” badiiy 
filmidan bu savolga qisman javob topish 
mumkin, deb oʻylayman.

— Mashhur kinematograflardan biri 
“Kinoda inqilob qila oladigan odam 
paydo boʻlmaguncha, biz — katta avlod 
noroziligimizni bildiraverishimiz kerak”, 
deydi. Ijod ahli hamisha bir qadam 
oldinda yurishini hisobga olsak, kelgusida 
kino olamida bizni qanday inqilobiy davr 
kutmoqda?

— Kinodagi inqilob deganda, oʻzbek 
kinosi emas, jahon kinematografiyasi haqida 
gapiryapsiz, deb tushundim. Agar kinodagi 
texnik inqilob haqida aytadigan boʻlsam, 
bugunga qadar jahon kinosida qilinishi 
kerak boʻlgan barcha imkoniyatlardan 
foydalanilmoqda. Kino olishda turli davr-
larda inqilob sodir boʻlganini bilamiz. 
Oq-qora tasvirdan rangli tasvirga, len-
talardan kassetalarga, kassetalardan raqamli 
formatlarga oʻtildi. Bugun esa 3D, 5D 
va hokazo formatlarda film olinyapti, 
xromokadr va grafikalardan ustalik bilan 
foydalanilyapti, filmlar qoʻl telefonida 
suratga olinib, montaj qilinib, uzatilyapti. 
Kinolardagi qahramonlarni aktyorlar oʻrniga 
grafikada yasalgan obrazlar ijro etyapti. Hatto 
sunʼiy intellekt ssenariy ham yozib ber yapti. 
Bularning hammasi kinodagi inqilobdan 
dalolat. 

Toʻgʻri, milliy kinolarimizni yaratishda bu 
qadar ilgʻor texnologiyalardan foydalanishga 
hali imkon boʻlmadi. Shunga qaramay, 
biz ham zamon bilan hamnafas yurishga 
harakat qilyapmiz. Oʻylaymanki, agar endi 
virtual olam filmlari yaratilsa, shunda jahon 
kinosida yana inqilob sodir boʻladi. Aslida, 
kinoda inqilob boʻlishi uchun har sohada: 
adabiyotda, sanʼatda, sanoatda ilgʻor fikrlar, 
yangi texnologiyalar koʻpayishi, umuman, 
har bir jabhada oʻzgarish boʻlishi kerak. 
Shundagina kinoda ham inqilobni kutsak 
boʻladi. 

— Mazmunli suhbatingiz uchun 
 rahmat. 

“Yangi Oʻzbekiston” muxbiri 
Muxtasar TOJIMAMATOVA 

suhbatlashdi.

Abdulla Oripovdek buyuk shaxsni xalqimiz yaxshi 
taniydi, asarlarini sevib o‘qiydi, sheʼrlarini yod oladi. 
Men ham Abdulla Oripov sheʼriyatining muxlisiman. 
ilgari faqat shoir sifatida bilar edim, lekin filmni ishlash 
jarayonida bu insonni o‘zim uchun qayta kashf qildim. 
uni nafaqat shoir, balki jonkuyar do‘st, mehribon ota, 
suyukli umr yo‘ldosh, saxovatpesha va oqibatli inson, 
yuksak fazilatlar sohibi ekanini bildim. 


